                                                 28.03.2018
______________________________________________________________
                               სატელევიზიო მონიტორინგი 
            ოთხშაბათის, 28 მარტის მთავარი მოვლენები:
4ჟენევის მოლაპარაკებები/ 2018 წლის 28 მარტს, ჟენევის დისკუსიების  შეხვედრაზე მონაწილე მხარეები ვერ შეთანხმდნენ  ძალის არგამოყენების შესახებ ზეპირი განცხადების მიღებაზე


15თბილისის გენერალური გეგმა განიხილეს პარლამენტში


24კახა კალაძის განცხადება ლისის ტბაზე მიმდინარე მშენებლობების შესახებ


28დაპირისპირება თბილისის საკრებულოს სხდომაზე


29თბილისის მერია 15 წლის მოზარდს ბიზნესის განვითარებაში დაეხმარება


30ბორჯომის საკრებულოს თავმჯდომარე გადაყენებულია


34ვიზალიბერალიზაციის 1 წელი


39იანოშ ჰერმანი: უვიზო მიმოსვლის გამართულად მუშაობისთვის აუცილებელია თავშესაფრის მსურველთა რიცხვის ეტაპობრივად შემცირება, რაც ვიმედოვნებ, რომ უკვე ხორციელდება („ქრონიკა“)


42ქართული მხარე გაეროს უშიშროების საბჭოს დებატებზე ოკუპირებულ რეგიონებში არსებულ ვითარებასა და არჩილ ტატუნაშვილის სიცოცხლის ხელყოფის ფაქტზე ისაუბრებს


43ბრიტანეთის მთავრობა -რუსეთის საქართველოში შემოჭრა მოსკოვის მიერ განხორციელებული საზიანო ქმედების ერთ-ერთი ნაწილია („კურიერი“)


44სოლიდარობა ქართულად/ რატომ არ უერთდება ოფიციალური თბილისი დემოკრატიული სამყაროს პროტესტს („კურიერი“)


46"გაზპრომის" პროექტს გერმანიამ მხარი დაუჭირა  („ქრონიკა“)


47სამუშაო შეხვედრა პარლამენტში/  საკანონმდებლო ორგანოში სექსუალური შევიწროების საკითხზე და მასთან დაკავშირებით მოსამზადებელ კანონპროექტზე  იმსჯელეს


49„ქალთა მიმართ ძალადობის შესახებ“ საქართველოს კანონი საკონსტიტუციო სასამართლოში გაასაჩივრეს


49იუსტიციის უმაღლესი საბჭოს სხდომები შესაძლოა დაიხუროს


52„რუსთავის აზოტიდან“ დათხოვნილმა მუშებმა  საქმე მოიგეს


53ვალერი გელაშვილის  საქმე


54ტერორიზმში ბრალდებულთა სასამართლო პროცესი


56ბრიფინგი შსს-ში: ქართველი და ბერძენი სამართალდამცველების თანამშრომლობის შედეგად, ათენში დანაშაულებრივი ჯგუფის 4 წევრია დაკავებული


57ქუთაისში ალკოჰოლური სასმელების მაღაზია „ალკორიუმი“ გაქურდეს


58სკოლის მოსწავლეზე ძალადობის ბრალდებით თბილისში აზერბაიჯანის მოქალაქე დააკავეს


58აშშ-ში დაკავებულ ავთანდილ ხურციძეს გირაოთი გათავისუფლებაზე უარი ეთქვა


59ლევან იზორიას ვიზიტი მონტენეგროში დასრულდა


59„ნაციონალური მოძრაობა“ მარეგულირებელი კომისიების წევრებისა და მათი ხელმძღვანელების ანაზღაურების გადახედვას ითხოვს („კურიერი“)


62სარეკლამო ბაზრის კვლევა


63ცესკოს ანგარიში


64მესტია: მოუწესრიგებელი ინფრასტრუქტურა, დაზიანებული გზები და მწყობრიდან გამოსული საბაგიროები („კურიერი“)


66მწყობრიდან გამოსული ჩინური კოსმოსური სადგურის ალმოდებული ფრაგმენტები შესაძლოა საქართველოს ტერიტორიაზე ჩამოვარდეს


67100 წელი საქართველოს დამოუკიდებლობის აღდგენიდან




ჟენევის მოლაპარაკებები/ 2018 წლის 28 მარტს, ჟენევის დისკუსიების  შეხვედრაზე მონაწილე მხარეები ვერ შეთანხმდნენ  ძალის არგამოყენების შესახებ ზეპირი განცხადების მიღებაზე
ჟენევის საერთაშორისო დისკუსიების 43-ე რაუნდი, გუშინ,  საერთო  დეკლარაციის გარეშე დასრულდა.   „კურიერის“ ეთერში აღინიშნა, რომ მოსკოვმა ძალის გამოუყენებლობის შესახებ საერთო განცხადება ვერ გაიტანა, თუმცა არც ქართული მხარის წინადადებას დასთანხმდა, რომ არჩილ ტატუნაშვილის მკვლელობაზე პოლიტიკური პასუხისმგებლობა  აეღო.   საგარეო საქმეთა მინისტრის მოადგილემ დავით დონდუამ მოლაპარაკების ამგვარი შედეგით დასრულება დღის პირველ ნახევარში,  რუსებისა და აფხაზების „პროვოკაციულ“ განცხადებებზე დაყრდნობით, ივარაუდა კიდეც, თუმცა   მედიასთან საკითხის კომენტირებისას თქვა, რომ  საბოლოო   შეფასებას მოლაპარაკების  დასასრულების შემდეგ გააკეთებს.

დავით დონდუა(28  მარტს, მოლაპარაკებების პირველი რაუნდის დასრულების შემდეგ): რუსეთის და საოკუპაციო რეჟიმის წარმომადგენლებმა შეთანხმებულად გააკეთეს ისეთი პროვოკაციული განცხადებები, რაც აშკარად მიანიშნებს იმისათვის, რომ ისინი არ არიან მზად წამოვიდნენ კონსტრუქციულ დიალოგზე და შეგნებულად აპირებენ ამ მოლაპარაკებების არასწორი მიმართულებით წაყვანას და საბოლოოდ ჩაშლას. თუმცა საბოლოოზე ჯერ ნუ ვილაპარაკებთ, იმიტომ რომ მთავარი განხილვები იქნება ნაშუადღევს, მაგრამ ის რაც მოხდა დღისით, უკვე მიანიშნებს, იმაზე, რომ თუ ვინმე იყო კუთხეში მომწყვდეული, ეს არა ჩვენ, არამედ რუსეთი იყო.

 დისკუსიების დილის სესიაზე, მოლაპარაკების მონაწილეებმა  ძალის არ გამოყენების ერთობლივი განცხადებისა და არჩილ ტატუნაშვილის  მკვლელობაზე იმსჯელეს.  თბილისმა რუსეთისგან ტატუნაშვილის მკვლელობის საქმეზე პოლიტიკური პასუხისმგებლობის აღება მოითხოვა, რაზეც უარი მიიღო. საგარეო საქმეთა მინისტრის მოადგილის დავით დონდუას თქმით,  რუსეთის და საოკუპაციო რეჟიმის მხრიდან, არჩილ ტატუნაშვილის მკვლელობასთან დაკავშირებით აბსურდული განცხადებები გაკეთდა, ცხინვალის წარმომადგენლებმა კი იგივე განცხადებები გააკეთეს, რასაც ადრე კითხულობდნენ.

დავით დონდუა: მთავარი აქცენტი გავაკეთეთ ტატუნაშვილის საქმეზე, რაზეც სამწუხაროდ, თუმცა როგორც მოსალოდნელი იყო, ვერაფერი შინაარსიანი ვერ მოვისმინეთ და ვერ გავიგეთ ვერც რუსეთის, ვერც ცხინვალის წარმომადგენლებისაგან. ცხინვალის წარმომადგენლებმა იგივე განცხადება წაიკითხეს, რასაც თავის დროზე აკეთებდნენ, სრულიად აბსურდულს. ჩვენ ვამტკიცებთ იმას, რომ მოხდა მკვლელობა, მოხდა ადამიანის სიცოცხლის ხელყოფა, რომელიც იყო უკანონოდ დაკავებული. ახლა ჩვენთან მიმდინარეობს გამოძიება, რომელიც უნდა დასრულდეს და არავინ ხელი არ უნდა შეუშალოს მის დასრულებას, მაგრამ ერთი ფაქტია, რომ ადამიანი არის ნაწამები და ახლა უნდა მოხდეს ამის გამოძიება და ის ვინც არის დამნაშავე, ის უნდა წარდგეს სასამართლოს წინაშე.

რაც შეეხება ძალის არ გამოყენების შესახებ ერთობლივ განცხადებას, ის დღის მეორე ნახევარში მესამე საკითხად იქნა განხილული.    ამავე თემაზე, დისკუსიის  პირველი რაუნდის დაწყების წინ, აფხაზეთის საოკუპაციო რეჟიმის წარმომადგენელმა დაურ კოვემ (ე. წ. საგარეო საქმეთა მინისტრი)  გააკეთა კომენტარი და თქვა, რომ ძალის გამოუყენებლობის შესახებ ერთობლივი განცხადება „მხარეების“ ერთობლივი გადაწყვეტილებით უნდა  ყოფილიყო მიღებული.  საქართველოს საგარეო საქმეთა მინისტრის მოადგილემ ჟურნალისტებთან აღნიშნა, რომ  ქართული მხარე მოქმედებდა და იმოქმედებს მხოლოდ საქართველოს ინტერესების დაცვით.

დაურ კოვე: რაც შეეხება შეთანხმებას, ის, რომ მხარეები მხოლოდ საქართველო და რუსეთი არიან, არასწორი მიდგომაა. მხარე ორი არ არის, მონაწილეობს საქართველო, რუსეთი, აფხაზეთი და სამხრეთ ოსეთი. ეს გარემოებები მნიშვნელოვანია მთელი რეგიონისთვის. ვინაიდან ჩვენ სტაბილურობასა და უსაფრთხოებაზე ვსაუბრობთ, საქმე უნდა ეხებოდეს ჯერ ყველა მხარის მიერ ზეპირი განცხადების მიღების შესაძლებლობას, ეს სწორი იქნება. ის, რომ აფხაზეთი და სამხრეთ ოსეთი მხარეებს არ წარმოადგენენ, თქვენი მოსაზრებაა. შეიძლება ვთქვათ ხალვა, მაგრამ ამის გამო პირში ტკბილი გემო არ გექნება. რა შუაშია რუსეთი? მოდით, გავიხსენოთ რა მოხდა -1992 წელს ომი ვის შორის იყო? თქვენი სიმართლე დარჩეს თქვენთან“.

დავით დონდუა: ყველა კონფლიქტში, ყველა პრობლემაში რუსეთი ცდილობს თავი ასე წარმოადგინოს, მაგრამ ერთი არის თვითონ შიგნით რას ლაპარაკობს, რა პროპაგანდას ეწევა, მაგრამ, ფაქტი ის არის რაც წერია საერთაშორისო დოკუმენტებში. ფაქტი ის არის, რაც აღიარებულია საერთაშორისო სამართლით, რაც შეეხება ერთობლივ განცხადებას, ჩვენ ვცდილობთ, რომ ეს ერთობლივი განცხადება იყოს, მისი შინაარსი იყო ზუსტად ისეთი, როგორიც აწყობს ქართულ მხარეს, სადაც იქნება გათვალისწინებული ყველა ის პრიორიტეტი, რომელიც ჩვენ გვაქვს დასახული და რის მიღებასაც ვლამობთ.  

 ტელე-მედიამ ყურადღება გაამახვილა არჩილ ტატუნაშვილთან დაკავშირებით  დასმულ კითხვაზე  დაურ კოვეს პასუხზე. კოვემ  მომხდარს „ინციდენტი“ უწოდა და აღნიშნა, რომ ვერ გააკეთებს კომენტარს, ტატუნაშვილი აწამეს თუ მოკლეს.

დაურ კოვე: „ტატუნაშვილთან დაკავშირებით მოდით, ვისაუბროთ, როგორც ინციდენტზე. განვიხილავთ ამ საკითხსაც, ცხადია, რომ საქართველო ამ საკითხს დააყენებს და ოსური მხარეც გასცემს პასუხს. ვერ გავაკეთებ კომენტარს – აწამეს თუ მოკლეს, ოსური მხარე წარმოადგენს თავის ხედვას და დასკვნასაც გამოვიტანთ.“

ჟენევის მოლაპარაკებების 43-ე რაუნდის შეხვედრების დასრულების შემდეგ რუსეთის საგარეო საქმეთა მინისტრის მოადგილემ გრიგორი კარასინმა   სინანული გამოთქვა  იმის გამო, რომ შეთანხმება ვერ მოხერხდა  დეკლარაციის საბოლოო ტექსტზე. კარასინის თქმით, მოლაპარაკების მონაწილე მხარეებს სხვადასხვაგვარად  ესმით,   რა უნდა ჩაიწეროს  ტექსტში. ასევე, ხედვების სხვადასხვაობაა 2008 წლის ცეცხლის შეწყვეტის  შეთანხმების თაობაზეც.  ქართული მხარის პოზიციით ( დავით დონდუას  თქმით),  მოლაპარაკებებზე  რუსეთის მხარემ  თავი აარიდა კონსტრუქციულ საუბარს და ეჭვქვეშ დააყენა ჟენევის მოლაპარაკებების  ფუნდამენტური პრინციპი, კერძოდ 2008 წლის  შეთანხმება ცეცხლის შეწყვეტის თაობაზე.

გრიგორი კარასინი: ტექსტთან დაკავშირებით, სამწუხაროდ, შეთანხმება ვერ მოხერხდა, რადგან მონაწილეებს განსხვავებული ხედვა აქვთ რა უნდა ჩაიწეროს მასში. 2008 წელის შეთანხმებაც განსხვავებულად აღიქმება თბილისის, სოხუმის, ცხინვალის და მოსკოვის მიერ. ჩვენ არ ვფიქრობთ, რომ კონფლიქტის მხარე ქვეყანა ვართ. ჩვენ მივიჩნევთ, რომ აგრესია მიხეილ სააკაშვილმა ჩაიდინა და ჩვენ ამ აგრესიას წინ აღვუდექით. ჟენევის დისკუსიების ფორმატში, რის შემუშავებასაც გვთავაზობენ, ეს სახელმწიფოთაშორისი დოკუმენტი არ არის, ეს საერთო ნაბიჯია სწორი მიმართულებით, რომ ჟენევის მონაწილეებმა სტიმული მისცენ ჩვენს ქვეყნებს, რათა თანამშრომლობა არა ძალისმიერი მეთოდით, არამედ მშვიდობიანი თანამშრომლობით გაგრძელდეს. როგორც ირკვევა, ამაზე მოლაპარაკებებს ვერ ვახერხებთ, იმიტომ, რომ ზოგიერთ მონაწილეს არ დავაკონკრეტებ გვარებს, ისეთი შთაბეჭდილება რჩებათ, რომ სახელმწიფოთაშორის შეთანხმებას აწერენ ხელს.

დაურ კოვე: ისევ ვერ მივაღწიეთ ურთიერთგაგებას, არ მიგვიღია ერთობლივი ზეპირი განცხადება. სამწუხაროდ, მიმაჩნია, რომ არსებული რეალობის გათვალისწინებით, ჩვენ პროგრესს ვერ მივაღწევთ. თუ ქართული მხარე დაჟინებით მოითხოვს, რომ მეორე მხარე მხოლოდ რუსეთი იყოს, რა თქმა უნდა, პროგრესი არ იქნება.

დავით დონდუა: მათ ყველანაირად თავი აარიდეს კონსტრუქციულ მსჯელობას აღნიშნულ საკითხთან დაკავშირებით და ეს გააკეთეს იმითი, რომ კითხვის ნიშნის ქვეშ დააყენეს ის ფუნდამენტური პრინციპები, რომელზეც არის დამყარებული თვითონ ჟენევის მოლაპარაკებები, ანუ ეს ცეცხლის შეწყვეტის შეთანხმება, რომელსაც ხელი მოეწერა საქართველოს და რუსეთის პრეზიდენტების მიერ 2008 წლის 12 აგვისტოს.

 გრიგორი კარასინი ქართულ მედიასთან საუბარში   კიდევ რამდენიმე თემას შეეხო. მან თქვა, რომ ტატუნაშვილის შემთხვევასთან დაკავშირებით   ნაადრევ დასკვნებს  ვერ გამოიტანს და საჭიროა,  „წინ გავიხედოთ“.   

გრიგორი კარასინი: მინდა გითხრათ, რომ როდესაც ადამიანი იღუპება, ეს ნებისმიერ შემთხვევაში ძალიან მძიმე, ტრაგიკული სიტუაციაა. ყველაფერში საჭიროა კარგად გარკვევა. ასე სწრაფად დასკვნებს არ გავაკეთებდი. საჭიროა გარკვევა, გამოძიების ჩატარება. როგორც მესმის, ახლა გამოძიებას ატარებენ საქართველოში სასამართლო სამედიცინო ექსპერტები. ეს გაკეთდა სამხრეთ ოსეთის მხარის მიერ ვლადიკავკაზში, ჩვენი სასამართლო სამედიცინო ექსპერტების დახმარებით. ვნახოთ, რა მოხდა სინამდვილეში. არსებობს რესპუბლიკა სამხრეთ ოსეთი, გააჩნია შესაბამისი სააგენტოები, სტრუქტურები, რომლებიც მუშაობენ ქვეყნის უსაფრთხოებასთან დაკავშირებულ საკითხებზე. ჩვენ ისინი მოკავშირეებად მიგვაჩნია, მათთან გვაქვს კონტაქტი ყველა ხაზით, თუმცა საკითხები დღეს განიხილებოდა საქართველოსა და სამხრეთ ოსეთის წარმომადგენლებს შორის. მიმაჩნია, რომ მურად ჯიოევმა ძალიან დეტალურად, ფაქტებზე, თარიღებზე და ციფრებზე დაყრდნობით განმარტა მომხდარის თავისი ხედვა.

დავით დონდუა: მთავარი თემა იყო არჩილ ტატუნაშვილის მკვლელობა. ჩვენ და არა მარტო ჩვენ, მონაწილეებმაც, თანათავმჯდომარეებმაც აშშ-დან ძალიან მწვავედ დავაყენეთ ეს საკითხი. ყველამ აღვნიშნეთ, რომ ეს არ უნდა დარჩეს გამოუძიებელი, საქმე ბოლომდე უნდა იყოს მიყვანილი და სამართალი აღსრულებული, რაც არ მოხდა წინა შემთხვევებში.

 გრიგორი კარასინმა, გუშინ, ისაუბრა საქართველოს პრემიერ-მინისტრის მიერ კრემლის მიმართ გაკეთებულ განცხადებასა და პარლამენტის რეზოლუციაზეც. რუსთავი2-ის მიხედვით,  „ჟენევიდან საქართველომ მორიგი ულტიმატუმი მოისმინა.. სერგეი ლავროვის მოადგილემ ღიად თქვა, რომ პრემიერ-მინისტის მიმართვა მოსკოვში მოეწონათ. განსაკუთრებით ის ნაწილი, სადაც გიორგი კვირიკაშვილი აფხაზებთან და ოსებთან პირდაპირ დიალოგზე წერს. კარასინი ამბობს, რომ ასეთი წერილის შემდეგ მოსკოვისთვის პარლამენტის მწვავე რეზოლუცია გაუგებარი იყო.“  რუსეთის საგარეო საქმეთა მინისტრის მოადგილის სიტყვებით, საქართველო უნდა ჩამოყალიბდეს საკუთარ პოზიციასთან  დაკავშირებით -  საქართველო უნდა გახდეს უფრო თანმიმდევრული და საბოლოოდ უნდა  აირჩიოს, ან ხისტი ან შედარებით, რბილი საუბარი.  

გრიგორი კარასინი: საქართველოს პრემიერ-მინისტრის მიმართვაში ჩვენ დავინახეთ შემოთავაზება, რომ კიდევ ერთხელ დავფიქრდეთ პოზიტიურად კავშირების დამყარებაზე და მუშაობაზე სამხ. ოსეთთან და აფხაზეთთან. დარწმუნებული ვარ, დაახლოებით იგივე დამოკიდებულება გაუჩნდათ სოხუმშიც და ცხინვალშიც, მაგრამ შემდგომმა განცხადებამ ბოლომდე ხაზი გადაუსვა კონსტრუქციულ განწყობას. გვესმის, რომ საქართველოში შიდაპოლიტიკური ბრძოლები გრძელდება, მაგრამ საჭიროა საერთო, ეროვნული პრიორიტეტების არსებობა, რომელსაც პოლიტიკოსების უმრავლესობა მხარს დაუჭერს.
თბილისმა დროა აირჩიოს, როგორი უნდა იყოს: ხისტი, რბილი თუ თანმიმდევრული. ეს ყველას ესმის. 

გრიგორი კარასინმა განცხადება გააკეთა  ჟენევის  დისკუსიების რეფორმაზეც.  „მოამბეში“ აღინიშნა, რომ კარასინს ფორმატის ტექნიკური ცვლილება სურს და პოლიტიკური წარმომადგენლობის გაზრდაზე არ საუბრობს.  „კურიერის“ თანახმად, „ლავროვის უწყების მეორე პირს  უნდა, რომ შვეიცარიაშიც უფრო მეტად ჰუმანიტარულ საკითხებზე იმსჯელონ, ვიდრე ცეცხლის შეწყვეტის ხელშეკრულებით ნაკისრ ვალდებულებებზე“.  ჟენევის შეხვედრების რეფორმაზე საუბარი, გუშინდელი  რაუნდის ფარგლებში, კატეგორიულად უარყო ქართულმა მხარემ.

გრიგორი კარასინი: შევთანხმდით აქ ივნისში შეხვედრაზე და იმის მოფიქრებაზეც, როგორ მოვახდინოთ ჟენევის დისკუსიების სამუშაოს რეფორმირება, რომ შევწყვიტოთ რაღაც ტექსტების განხილვა და ბოლოს და ბოლოს არ დათანხმება თუ როგორაა ეს ტექსტები შედგენილი. შეიძლება ვილაპარაკოთ კონკრეტულ პროექტებზე, ერთობლივი მუშაობის გეგმებზე ჰუმანიტარულ თუ საზოგადოებრივ ორგანიზაციებს შორის. ერთი სიტყვით, ეს ორი თვე უნდა ვიფიქროთ, უფრო კონკრეტულად ვგულისხმობ როგორ დავალაგოთ ვაჭრობა. მალე შევა ძალაში შვეიცარულ კომპანიასთან მიღწეული შეთანხმება. საქართველოს ამაზე ხელი უკვე მოწერილი აქვს.

დუარ კოვე: ჟენევის ფორმატის რეფორმირება აუცილებელია. ამის შესახებ ორ სამუშაო ჯგუფში ვისაუბრეთ. ჩვენ კვლავ ვერ ჩამოვყალიბდით საერთო პოზიციაზე, ვერ მივიღეთ ვერც ზეპირი განცხადება. თუ ქართული მხარე დაჟინებით მოითხოვს, რომ მხოლოდ რუსეთთან სურს შეთანხმების გაფორმება, ეს არაფერს მოგვიტანს. ქართულ მხარეს სურს, რომ კონფლიქტის მხარე მხოლოდ რუსეთი იყოს. 

დავით დონდუა: არაფერი მსგავსი, სიტყვაც კი არ დაძრულა ჟენევის ფორმატის რეფორმირებაზე. თქვენ საიდან გაქვთ ეს ინფორმაცია არ ვიცი, მაგრამ ერთი სიტყვა არც პირველ და არც მეორე სამუშაო ჯგუფში ამაზე არ ყოფილა. სარეფორმო ჟენევის მოლაპარაკებებს არაფერი არ სჭირს. ჟენევის ფორმატი არის უნიკალური ერთის მხრივ და ძალიან კარგი ინსტრუმენტი იმისათვის, რომ უპასუხოს იმ ამოცანებს, რომლებიც არის დასმული მის წინაშე და რომელიც ეფუძნება საერთაშორისო სამართლის დოკუმენტებს, იურიდიულად სავალდებულო დოკუმენტებს და ეს არის ცეცხლის შეწყვეტის 6 პუნქტიანი შეთანხმება. 

  ჟენევის 43-ე რაუნდის შეხვედრის შედეგებზე  ისაუბრა „ევროპელი   დემოკრატების“ ლიდერმა გიგა ბოკერიამ. ბოკერიამ აღნიშნა, რომ საქართველომ უნდა გააგრძელოს საკუთარი ინტერესების დაცვა და რუსეთის შევიწროება საერთაშორისო ასპარეზზე.

გიგა ბოკერია: კარგია, რომ საზოგადოების, მათ შორის პროდასავლური ოპოზიციის ზეწოლის ქვეშ არ მოხდა ჩვენი ქვეყნისთვის საზიანო გადაწყვეტილების მიღება ჟენევაში და კარასინის რეაქცია ამას ადასტურებს. ის ადასტურებს იმასაც, რომ პრემიერ-მინისტრის მიმართვა იყო სერიოზული შეცდომა, ამიტომ მოეწონა ის რუსეთს და კარასინს, ხოლო პარლამენტის მიერ მიღებული რეზოლუცია იყოს სწორი მიმართულებით გადადგმული ნაბიჯი და სწორედ ამიტომ არის ასეთი რეაქცია ამაზე. ჩვენ უნდა გავაგრძელოთ ჩვენი ეროვნული ინტერესების დაცვა, რუსეთის ფედერაციის ყველგან შევიწროება საერთაშორისო ასპარეზზე დიპლომატიური გზით და ამ საზარელი მკვლელობებისთვის მოვთხოვოთ პასუხი. 

ნინო კალანდაძე: ჩვენი ინტერესია, რომ შენარჩუნდეს ჟენევის ფორმატი და არ გადაიხედოს ჟენევის მანდატი. ცალსახაა, რომ მათთან არც ენის მოჩლექვით არ უნდა ვილაპარაკოთ, არც ისეთი წერილები არ უნდა ვუგზავნოთ, როგორც პრემიერმა აახლა პუტინს. ჩვენ უნდა ვაგრძნობინოთ მათ, რომ ჩვენ დათმობებეზე წამსვლელები ვართ, მაგრამ არა სუვერენიტეტისა და დამოუკიდებლობის ხარჯზე. 

  დღის მანძილზე, ჟენევაში მიმდინარე მოლაპარაკებების პარალელურად, რუსთავი2-მა ნინო კალანდაძეზე დაყრდნობით გაავრცელა ინფორმაცია   ქართული მხარის შესაძლო კომპრომისზე წასვლის თაობაზე. „კურიერის“ ეთერში აღინიშნა, რომ ამ დათმობის სანაცვლოდ მინისტრის მოადგილე დავით დონდუა საბერძნეთში ელჩის თანამდებობაზე  იქნებოდა დანიშნული. საგარეო საქმეთა მინისტრის ყოფილმა მოადგილემ ნინო კალანდაძემ „კურიერის“ ეთერში თქვა, რომ საქართველოს საგარეო საქმეთა მინისტრის მოადგილე დავით დონდუა დიდი წნეხის ქვეშ იმყოფება და რუსეთი ცდილობს ქართულ მხარეს თავს მოახვიოს საკუთარი ვერსია ძალის გამოუყენებლობის შეთანხმების შესახებ, რომლის მიხედვითაც დეკლარაციაში რუსეთი არ იქნება მხარედ წარმოდგენილი.  საგარეო საქმეთა მინისტრმა  მიხეილ ჯანელიძემ უარყო  დონდუას  შესაძლო დანიშვნა საბერძნეთში ელჩად და  მიუთითა, რომ ეს „ცრუ“ ინფორმაცია იყო. ჟურნალისტმა   მინისტრისთვის კითხვის დასმისას, აღნიშნა რომ თავად დონდუა ამ თემაზე კომენტარს არ აკეთებდა.

ნინო კალანდაძე: „იმდენად ბუნდოვანი იყო განცხადებები, რომ ამ დოკუმენტის მიღმა იმალება ქართული მხარის ის ნაბიჯი, რომელიც იქნება ქართული საზოგადოებისთვის მიუღებელი და ჩვენს სახელმწიფო ინტერესებს სერიოზულ დარტყმას მიაყენებს. საკმაოდ უსიამოვნო ინფორმაციაც ვრცელდება იმის თაობაზე, რომ საქართველოს ოფიციალურ წარმომადგენელზე, ბატონ დავით დონდუაზე არის გაძლიერებული ზეწოლა, მათ შორის, ქართული მხარის მხრიდან, რომ დათანხმდეს რუსულ წინადადებას და სანაცვლოდ, მან ჯილდოს სახით მოიპოვოს ელჩის სტატუსი, როგორც ვიცით, საბერძნეთში. ისტორიული პასუხისმგებლობა ექნება ყველას, ვინც უშუალო მონაწილეობას მიიღებს ამაში, ვინც უშუალოდ გააფორმებს ამ შეთანხმებას, რომელიც ნამდვილად არის ანტისახელმწიფოებრივი საქმიანობა“.

 ირაკლი აბესაძე: „არც  ერთი თანამდებობა, არც ელჩის თანამდებობა არ ღირს იმად, რომ ასეთ შემთხვევაში რუსეთს მაშველი რგოლი გადავუგდოთ, მივცეთ საშუალება, დისტანცირება მოახდინოს რუსეთ-საქართველოს ომიდან და მოგვევლინოს. როგორც მხოლოდ მომლაპარაკებელი და მომრიგებელი ამ სიტუაციაში

ვრცელდება ინფორმაცია, რომ დავით დონდუას საბერძნეთში ელჩად  დანიშვნას  გეგმავთ. როდიდან ხდება ის ელჩი?
მიხეილ ჯანელიძე: ცრუ ინფორმაციაა.  ჩვენი დელეგაცია არის ჟენევაში მორიგ რაუნდზე, სადაც ეს საკითხი განიხილება. ჩვენ უნდა დაველოდოთ რაუნდის დასრულებას და შემდეგ, უკვე ჩვენი დელეგაცია შესაბამის განცხადებას გააკეთებს.

თბილისის გენერალური გეგმა განიხილეს პარლამენტში
თბილისის მიწათსარგებლობის გენერალური გეგმის მიმართ არსებული შენიშვნები თბილისის მერმა კახი კალაძემ პარლამენტის თბილისის მაჟორიტარ დეპუტატებს და საკრებულოს  უმრავლესობას გააცნო. განხილვა პარლამენტში გაიმართა  და მას არც ოპოზიციური პარტიების წარმომადგენლები და არც გენერალური გეგმის განახლებაზე მომუშავე „სითი ინსტიტუტი საქართველოს“ კონსორციუმის წევრები არ დასწრებიან. ოპოზიციის დასწრებასთან დაკავშირებით  არჩილ თალაკვაძემ თქვა, რომ  პარლამენტში მიწვეული იყო  როგორც საკრებულოს სრული შემადგენლობა, ასევე პარლამენტის ის კომიტეტები, რომელსაც  თვითმართველობის საკითხები  ეხება. თბილისის მერობის ყოფილი კანდიდატის ელენე ხოშტარიას სიტყვებით, ისინი შეხვედრაზე მხოლოდ მოგვიანებით დაპატიჟეს.  ოპოზიციის წარმომადგენელთა  თქმით, (ზაალ უდუმაშვილი, ლევან ხაბეიშვილი), მერს  წარდგენილი გენ. გეგმა არ მოსწონს და საკუთარ თავზე მორგებას ცდილობს, სწორედ ამიტომ გენგეგმა  პარლამენტში „ყაზარმულ მდგომარეობაში“, ოპოზიციის გარეშე განიხილეს.
ელენე ხოშტარია: ძალიან ვწუხვარ, რომ ქალაქის მერი ბატონო კახი კალაძე უნდა ვამხილო კონკრეტულ ტყუილში, რომელიც მან დღეს თქვა, რომ თითქოს ოპოზიცია არ მივიდა პარლამენტში გენ.გეგმის განხილვაზე. თითქოს, ჩვენ კითხვები არ გვაქვს. სრული პასუხისმგებლობით მინდა განვაცხადო, რომ ჩვენ, ოპოზიცია შეხვედრაზე მიწვეულები არ ვიყავით. შეხვედრის დაწყებიდან 12 წუთში თვითმმართველობის აპარატმა დარეკა  ჩვენთან და თქვა, რომ შეგვიძლია შეხვედრაზე მივიდეთ. ეს არის მიზანმიმართული ტყუილი იმიტომ, რომ კალაძემ მართლა ძალიან ცუდ მდგომარეობაში მოიმწყვდია ამ გენგეგმასთან დაკავშირებით თავი. მათ შეხვედრა დახურეს. მათ არ უნდათ კრიტიკის გაგება.

... ჩვენ, ოპოზიცია შეხვედრაზე მიწვეულები არ ვიყავით, მეტიც, ჩვენ დავუკავშირდით, როდესაც საჯაროდ, საინფორმაციო საშუალებებით გავიგეთ შეხვედრის შესახებ, დავუკავშირდით პარლამენტის საზოგადოებასთან ურთიერთობის სამსახურს, სადაც გვითხრეს, რომ  კალაძე მართავს შეხვედრას თბილისის მაჟორიტარებთან, პარლამენტის წევრებთან და საკრებულოს მაჟორიტარებთან.   ზუსტად 3-ის 12 წუთზე, შეხვედრის დაწყებიდან  12 წუთში, თვითმმართველობის აპარატმა დარეკა ჩვენთან და თქვა, რომ  შეგვიძლია შეხვედრაზე მივიდეთ. დაუშვებელია, რომ თბილისი მერი პირდაპირ იტყუებოდეს, ამახინჯებდეს ფაქტებს  და ამით იმართლებდეს თავს. 

..დღეს მხოლოდ თავის მომხრეებთან, თავის გუნდს ხვდება და ისევ ბლოკავს განსხვავებულ კრიტიკულ აზრს, რომელიც არის მხოლოდ და მხოლოდ შედეგზე ორიენტირებული, როგორ შეიძლება არ დასვა კითხვა, სად წავიდა 2.5 მლნ და კიდევ მეტი, როგორ შეიძლება არ დასვა კითხვა, რა ბედი ელის გენ. გეგმას, რომელიც ამდენი წლის განმავლობაში მუშაობდა. ამ კითხვის დასმის გამო ჩვენ ვიღებთ შეურაცხყოფას და დახურულ შეხვედრებს. 

თინათინ ბოკუჩავა: ჩემთვის გახდა ცნობილი, რომ საქართველოს პარლამენტის აპარატმა შეუცვალა ამ შეხვედრას სტატუსი და ანონსშიც ის გამოაცხადა, როგორც უმრავლესობის შეხვედრა, რაც უკავშირდება მხოლოდ და მხოლოდ იმას, რომ ჩვენ მოვიკითხეთ ჩვენი უფლების შესახებ, შეგვეძლო თუ არა, რომ დავსწრებულიყავით ამ შეხვედრას. ყველა შეხვედრა პარლამენტში, თუ ეს სხვაგვარად არ არის გამოცხადებული, არის ღია.

ზაალ უდუმაშვილი: დღეს, მე პირველად ვნახე, რომ თბილისის გენერალური გეგმა იხილება ყაზარმულ მდგომარეობაში, ჩაკეტილ კარს მიღმა ისე, რომ ოპოზიციის წარმომადგენლებს საერთოდ არ უშვებდნენ შიგნით. სასაცილოა ეს, ეს არის თბილისის გენერალური გეგმა. ეს სრულიად თბილისს ეკუთვნის და არა მხოლოდ უმრავლესობას, რომელიც დღეს მხოლოდ და მხოლოდ იმიტომ დაიბარეს პარლამენტში, რომ კახა კალაძეს ტაში დაუკრან. 

ლევან ხაბეიშვილი: ერთადერთი მიზეზი, რის გამოც დახურეს შეხვედრა და იქ ოპოზიცია კი არა, არავინ იყო მიწვეული. ქვემოთ პარლამენტში, მეტსაც გეტყვით, რომ „ქართული ოცნების“ სიებით ხდებოდა მხოლოდ ადამიანების შეშვება იქ, იმიტომ, რომ კონკრეტული კითხვები არ ყოფილიყო  და კომფორტის ზონაში ჰქონოდათ განხილვის იმიტაცია.

... დედაქალაქის მერმა და ამხანაგმა თალაკვაძემ დღეს კიდევ ერთხელ იცრუეს, მაშინ, როდესაც მათ განაცხადეს, რომ თურმე საკრებულოს ოპოზიცია ყავდათ მიწვეული დღევანდელი გენ გეგმის განხილვაზე, ეს არის ტყუილი. მივმართავ, ამხანაგ თალაკვაძეს და ამხანაგ კალაძეს ან გაასაჯაროონ მოწვევა თუ რა ფორმით გამოგვიგზავნეს და რა ფორმით დაგვპატიჟეს. ანდა საზოგადოებას მოუხადონ ბოდიში იმიტომ, რომ  მათ როგორც კომპარტია ისე ყაზარმულ რეჟიმში ჩაატარეს ფაქტობრივად გენერალური გეგმის  განხილვა.

არჩილ თალაკვაძე: საკრებულოს სრული შემადგენლობა, თბილისის საკრებულოს, ასევე პარლამენტში ის კომიტეტები, რომელსაც ეხება თვითმმართველობის საკითხები, სრული შემადგენლობით არიან მოწვეული. 

კახა კალაძე: ძირითადად, აქ არიან დედაქალაქის დეპუტატები, პარლამენტში, არის სრულიად საკრებულო, მე არ ვიცი, თუ ოპოზიცია არ არის, ეს მათი პრობლემა არის. ჩვენ გვქონდა სურვილი, რომ საკრებულოს ოპოზიციაც ყოფილიყო დღევანდელ შეხვედრაზე, თუმცა, რეალურად მათ არანაირი არგუმენტი არ გააჩნიათ, ელემენტარულად კითხვას ვერ სვამენ დოკუმენტთან დაკავშირებით, იმიტომ, რომ არ გაცნობიან ამ დოკუმენტს, იმის მიუხედავად, რომ რამოდენიმეჯერ იყო მიმართვა ჩვენი მხრიდან, რომ ჩართულიყვნენ ამ მნიშვნელოვან დოკუმენტში, რომელიც უნდა მიიღოს დედაქალაქმა, მათ ეს არ ისურვეს, გასაგებია ეხლა რატომაც, ამის ნათელი მაგალითი არის გუშინდელი დღე, როდესაც ისინი ცდილობდნენ ამ შეხვედრის ჩაშლას. 

ვატო შაქარაშვილი: დღევანდელ შეხვედრაზეც, რა თქმა უნდა, ყველანი იყვნენ  მოწვეულნი, დღევანდელ შეხვედრაზეც ჩვენ გვქონდა სრული მზაობა, ისევე, როგოც გუშინ,  მოგვესმინა კრიტიკული შეფასებებისთვისაც,  მოსაზრებები  იმ შენიშვნებთან დაკავშირებით, რომელიც ქალაქის მერიამ წარმოადგინა. ჩვენც გვაქვს, უმრავლესობის წევრებსაც, ამ შენიშვნებთან დაკავშირებით  მოსაზრებები. ჩვენ აუცილებლად დავესწრებით სითი ინსტიტუტის მიერ გაკეთებულ პრეზენტაციას. მოვისმენთ მათ პოზიციასაც, შევაჯერებთ პოზიციებს.

ბექა ნაცვლიშვილი: გენ. გეგმა არ არის მხოლოდ და მხოლოდ მიწათსარგებლობის გეგმა, ან სად რა უნდა გაშენდეს და სად სკვერი უნდა იყოს, არამედ გენგეგმას აქვს სოციალური განზომილება, ეკონომიკური განზომილება და სწორედ ეს გათვლები, თუ როგორ უნდა იქნას ზოგადად ეკონომიკური თვალსაზრისით ათვისებული თბილისის სივრცე, ეს გათვლები წარმოადგენს განსაკუთრებით ხარვეზს, ამიტომ, დღეს თუ გვექნება შესაძლებლობა ამასთან კითხვები დავსვათ, სწორედ ჩემი აქცენტი გაკეთდება ამ საკითხზე. 

ოპოზიციის პრეტენზიებს და გენ. გეგმის სამშაბათს გამართულ  განხილვას  გუშინ კალაძე, პარლამენტში მისვლამდე,  თბილისის მთავრობის სხდომაზე გამოეხმაურა. დედაქალაქის მერმა თქვა, რომ ოპოზიცია შეხვედრაზე დებოშის მოსაწყობად მივიდა. მერმა „სითი ინსტიტუტზეც“ ისაუბრა,  კალაძის შეფასებით, ინსტიტუტის წარმომადგენლებთან კომუნიკაციის ნაკლებობა არ ყოფილა, სამშაბათის შეხვედრაზე კი „სითი ინსტიტუტის“ წევრები შეურაცხმყოფელ და დამცინავ განცხადებებს აკეთებდნენ, რაც მიუღებელია.   ბრალდებები უარყო  „სითი ინსტიტუტის“ წარმომადგენელმა.
 კალაძეს ოპოზიციამაც უპასუხა.  რუსთავი2-ის მიხედვით, „დეპუტატები ამბობენ, რომ კალაძეს მათი შეხედულებებისა და საქმიანი წინადადებების მოსმენა თავად არ სურდა. მიზეზად კი იმას ასახელებენ, რომ დედაქალაქის ურბანული განვითარების შესახებ დოკუმენტი ვერ აკმაყოფილებს კახი კალაძისა და მასთან ერთად ბიძინა ივანიშვილის ინტერესებს“.   

კახა კალაძე:  ზოგიერთი პოლიტიკოსი ვერ აღიქვამს, თუ სად გადის ზღვარი ვიწრო პარტიულ ინტერესებსა და ქალაქის ინტერესებს შორის. პოლიტიკოსების მოწვევა, ამ შეხვედრაზე ,იყო ჩემი გადაწყვეტილება, რადგან მინდოდა, რომ ეს ადამიანებიც ყოფილიყვნენ ჩართულები, ისინი იყვნენ ჩემი კონკურენტები წინასაარჩევნო პერიოდში და მინდოდა, რომ მიეღოთ მონაწილეობა ქალაქისთვის უმნიშვნელოვანესი დოკუმენტის განხილვაში. თუმცა, მათ ამჯობინეს, რომ თავის ვიწრო პარტიული ინტერესები გაეტარებინათ. ჰქონდათ მცდელობა დებოშის მოწყობის, ჰქონდათ მცდელობა, რომ ეს განხილვა ჩაეშალათ, მაგრამ ჩვენ არ მივეცით ამის შესაძლებლობა.
..ჩვენ გუშინ გვინდოდა, რომ მათი(„სითი ინსტიტუტი“) მხრიდანაც მოგვესმინა შენიშვნებზე პასუხები, თუმცა მივიღეთ ცინიკური დამოკიდებულება, შეურაცხყოფის მიყენება ილია ელოშვილისა და იმ ახალგაზრდების მიმართ, ვინც წარმოდგენილნი იყვნენ და ბანერში იჯდნენ გუშინ, რაც კატეგორიულად მიუღებელია. ეს დამოკიდებულება გამოიყენონ თავიანთ სამსახურებში. ჩვენ არავის მივცემთ იმის უფლებას, რომ ყოველგვარი ახსნა-განმარტებების გარეშე შეურაცხყოფა მიაყენონ მერიის თანამშრომლებს. 

... ჩვენ ვიქცევით კონსტრუქციულად და „ბატონობის“ და „თქვენ გენაცვალეს“ გარდა არაფერი არ ყოფილა თქმული ჩვენგან. ამიტომ, ეს დამოკიდებულება კატეგორიულად მიუღებელია და არავის არ მივცემთ უფლებას, რომე მერიის თანამშრომლებს, ყოველგვარი მიზეზის გარეშე შეურაცხყოფის მიყენებას არავის არ ვაპატიებთ, ნამდვილად.
ირაკლი ნადირაძე: მაფიოზი და რვა სული ქურდის ძმაკაცი კახი კალაძისგან ჩვენ მორალურ შეგონებებს ვერ მივიღებთ და არ მივიღებთ! რაც მოხდა გუშინ, ეს იყო კახი კალაძის და „ქართული ოცნების“ სირცხვილი! კიდევ ერთხელ დადასტურდა გუშინ, რომ მათ არ სურთ გენ. გეგმის მიღება მხოლოდ იმიტომ, რომ მათ უნდათ ისევ ისე არიგონ ბიძინა ივანიშვილისთვის გამწვანებული ტერიტორიები, როგორც ეს მოხდა ბოტანიკური ბაღის თავზე. კახი კალაძეს სურს, ისევ ისე აშენოს კორპუსები ორსართულიანის ნაცვლად, 9 სართულიანი კორპუსები და ყიდოს კოეფიციენტები, როგორც ეს მოხდა ნუცუბიძის შემთხვევაში.

მამუკა სალუქვაძე („სითი ინსტიტუტი)“: შეურაცხყოფა, ჩვენ, არავისთვის მიგვიყენებია და არც გვიფიქრია, ამის გაკეთება! შეურაცხმყოფელი იყო ის, რაც დავინახეთ – პატარა ბავშვებივით დასვეს ძალიან მხცოვანი და ძალიან გამოცდილი არქიტექტორები და თითი უქნიეს. არ მგონია, რომ სითი ინსტიტუტი ის ორგანიზაცია იყო, რომელმაც დადო დოკუმენტი, ძალიან რთულ ვითარებაში, ძალიან რთული ქალაქისთვის, დადო საბოლოო დოკუმენტი და მე ვფიქრობ, ძალიან გამართული დოკუმენტი და რომ რაღაც თითი უქნიონ და იქ, რაღაც ისეთ შენიშვნებზე ელაპარაკონ, რომლებიც ნამდვილად არ არის გასათვალისწინებელი.

ჩვენ გვაქვს დოკუმენტი. დოკუმენტი, რომელიც საერთაშორისო დონის არის და სტანდარტის და აკმაყოფილებს ყველა იმ მოთხოვნებს, რომელსაც უნდა აკმაყოფილებდეს მიწათსარგებლობის გენერალური გეგმა. იმ მიზეზის ზემოთ, რასაც გვთხოვენ, ან იმის ქვემოთ, როგორც უნდათ ისე განსაზღვრონ, ის არასწორი მოთხოვნები არის და ის არც გეგმარებით დავალებაში ეწერა და საერთოდ არ კეთდება მსოფლიოში. თუ მიგვაჩნია, რომ მართლები ვართ და ასე მიგვაჩნია, მაშინ იქნება სასამართლო დავაც.
რაც შეეხება კონკრეტულად გენ. გეგმასთან დაკავშირებულ შენიშვნებს,  კახი კალაძემ  თქვა, რომ მუნიციპალიტეტს სრულყოფილი დოკუმენტის შემუშავება სურს, თუმცა „სითი ინსტიტუტის“ მიერ შემოთავაზებულ  პროექტში ბევრი ხარვეზია.   მათ შორის, დოკუმენტში საუბარია რკინიგზის გადატანასა და ავტომაგისტრალის გაკეთებაზე, თუმცა მითითებულია, რომ გათვლები არ არსებობს. მერიის პრეტენზიებზე ისაუბრა მედიასთან  ილია ელოშვილმაც.

კახა კალაძე: ჩვენ გვეუბნებიან, რომ უნდა აშენდეს ხიდები, უნდა გადავიდეს რკინიგზა, კი ბატონო მივესალმებით, მაგრამ გვეუბნებიან, რომ იქ უნდა გაკეთდეს ცენტრალური ავტომაგისტრალი. ამ დროს, თვითონვე ამბობენ იმას, რომ ქალაქს არ გააჩნია სატრანსპორტო მასტერ-პლანი და აუცილებელია ამ დოკუმენტზე კვლევების ჩატარება. თუ ეს დოკუმენტი არის გასაკეთებელი და კვლევები უნდა ჩატარდეს, მაშინ რაზე დაყრდნობით მეუბნები, რომ ამ კონკრეტულ შემთხვევაში მაგალითად, რკინიგზა უნდა გადავიდეს და იქ უნდა გაკეთდეს ავტომაგისტრალი, თუ კვლევები არ ჩაგიტარებია, ხომ? ლოგიკა არ არის! ამიტომ, ბევრია ეგეთი ხარვეზები.

ილია ელოშვილი: ხარისხი ,წარმოდგენილი საბაზისო დოკუმენტაციის, რუკების და სხვა ინფორმაციის არ არის დამაკმაყოფილებელი; მეექვსე ეტაპის მეექვსე ტომი, განხორციელების ეტაპები- ჩვენთვის გაუგებარია, თუ როგორ უნდა მოხდეს განხორციელება ამ დოკუმენტის და მესამე, არ მომხდარა კერძო საკუთრების ცნების, როგორც ასეთის, ინტეგრირება დოკუმენტზე მუშაობის პერიოდში. 

....გენგეგმის ჯგუფი იძახის, რომ მათ არ ევალებოდათ კერძო საკუთრების საერთოდ განხილვა. ანუ თბილისი არის წარმოდგენილი, როგორც ქალაქი, სადაც არ არის კერძო საკუთრება და მათ ზონებით შეცვალეს. რომ ვეკითხებით, ჩვენ რომ მივიღოთ ასეთი გენ. გეგმა, როგორ უნდა ვიმოქმედოთ ამ გენ. გეგმით, ანუ თქვენ 10 000-ობით კერძო მესაკუთრეს ხომ მინიმუმ უნდა ავუხსნათ, იდეალურიც რომ იყოს, რას ვაკეთებთ.

კახი   კალაძემ ასევე დააზუსტა, რომ ქალაქის განვითარების გენ. გეგმასთან დაკავშირებით მერიის საბოლოო პასუხი ორშაბათს გახდება ცნობილი.  „სითი ინსტიტუტის“  პოზიციით, იმ შემთხვევაში, თუ ქალაქის მთავრობა საბოლოო დოკუმენტს არ ჩაიბარებს - საქმე  სასამართლოში გაგრძელდება. 29 მარტს გენ. გეგმის ავტორთა ჯგუფი საჯარო განხილვის მოწყობას და ფართო  აუდიტორიისთვის საკუთარი პოზიციების გაცნობას გეგმავს. „კურიერის“ თანახმად, არ არის გამორიცხული, მწვავე განცხადებების ფონზე დედაქალაქის ერთ-ერთ მნიშვნელოვან დოკუმენტზე მუშაობა სპეციალისტების სხვა ჯგუფმა გააგრძელოს 

კახა კალაძე: ეგ არის საბოლოო გადაწყვეტილება, რომელსაც ჩვენ მივიღებთ უახლოეს დღეებში, რომელიც  ცნობილი იქნება თუ რა გადაწყვეტილება იქნება, თუმცა ხაზგასმით მინდა აღვნიშნო, დოკუმენტის გენ. გეგმის მიღება და არ მიღება- ამ პასუხისმგებლობას იღებს დედაქალაქის მერია. ორშაბათს ვაპირებთ მივიღოთ გადაწყვეტილება - თუ რა გადაწყვეტილება იქნება, თქვენი მეშვეობით, საზოგადოება გაიგებს ამ ყველაფერს.

მამუკა სალუქვაძე: ჩვენ მზად ვართ პრეზენტაცია ვანახოთ და ამისთვის, ხვალ ვიწვევთ ეროვნულ ბიბლიოთეკაში  მერიის წარმომადგენლებს. ძალიან კარგი იქნება თუ ბატონი კახაც მობრძანდება. დიდი სიამოვნებით, ჩვენ ჩვენს პასუხებს შევთავაზებთ იმ კითხვებზე, რომელიც არის. თუ მიგვაჩნია, რომ მართლები ვართ და ესეც მიგვაჩნია მაშინ იქნება სასამართლო დავაც. 
...ეს არ არის პოლიტიკური დოკუმენტი. ეს არავის პოლიტიკური დოკუმენტი არ არის. ეს არის ზეპარტიული დოკუმენტი და ყველამ კარგად უნდა გაიგოს, რომ ეს სრულიად საჭირო არის ქალაქისათვის და მნიშვნელოვანი არის. შეურაცხმყოფელი იყო ის რაც ჩვენ დავინახეთ. პატარა ბავშვებივით, რომ დასვეს ძალიან მხცოვანი და გამოცდილი არქიტექტორები და თითი უქნიეს. ეს იყო შეურაცხმყოფელი.

კახა კალაძის განცხადება ლისის ტბაზე მიმდინარე მშენებლობების შესახებ

 თბილისის მერიამ მიიღო გადაწყვეტილება ლისის ტბის მიმდებარე ტერიტორიაზე განაშენიანების  შეჩერების თაობაზე. შემუშავდება ერთიანი გეგმა, რომლის ფარგლებშიც მოექცევა მშენებლობები.  მოქალაქეებს, რომელთაც მიმდებარე ტერიტორიაზე აქვთ ნაკვეთები, გარკვეული დროით, ასევე აეკრძალებათ მშენებლობა. რაც შეეხება უკვე დაწყებულ მშენებლობებს, მათ მიეცემათ პროცესის დასრულების საშუალება, თუმცა ეს მშენებლობები კონკრეტულ შეზღუდვებში მოექცევა, შეზღუდვებს მერია დაადგენს. განაშენიანების პროცესი შეჩერდება  დიღმის ჭალებსა და თბილისის ზღვის მიმდებარე ტერიტორიაზეც. 

 გარემოს დაცვის კომიტეტის თავმჯდომარის  თქმით, პროცესებში კერძო მესაკუთრეები რომ არ დაზარალდნენ  იურისტებიც უნდა ჩაერთონ.  ევროპული საქართველო (ელენე ხოშტარია) ამბობს, რომ გადაწყვეტილებები გენ.გეგმის მიხედვით უნდა იქნას მიღებული. მენაშენეთა ასოციაცია ითხოვს დასახელებულ იქნას კონკრეტული ვადები, რა პერიოდშიც აიკრძალება მშენებლობა.
კახა კალაძე: ერთ-ერთი გადაუდებელი ამოცანა არის, რომ ლისის ტბილის მიმდებარე ტერიტორიაზე ქაოტური განაშენიანების პროცესის შეჩერება და განვითარების სწორ კალაპოტში მოქცევა. ამიტომ, ამ ეტაპზე მიზანშეწონილია, რომ ლისის არეალში დროებით შევაჩეროთ განაშენიანების პროცესი. უკვე დაწყებულია ამ ტერიტორიის პოტენციალის კვლევა. მინდა დავავალო ურბანული განვითარების სამსახურს, რომ ამ კვლევის საფუძველზე შეიმუშაოს ერთიანი ხედვა, რომელსაც მომავალში დაეფუძნება ამ არეალის განვითარება. 

მაია ბითაძე:  ადამიანებს, რომლებსაც სურთ ამ წუთას ლისის  ტერიტორიაზე განვითარება, მათთვის სპეციალურად მომზადება განაშენიანების  ერთიანი ჩარჩო-გეგმა. სადაც საძირკველი ამოთხრილია, ასეთი ტერიტორიის, მათ შორის საინჟინრო ინფრასტრუქტურის ადაპტაცია, უნდა მოხდეს ინდივიდუალურად.

ელენე ხოშტარია: სწორედ იმიტომ, რომ ჩვენ არ გვქონდეს ასე უკვე დაწყებულ მშენებლობაზე აუცილებლობა, რომ ის გავაჩეროთ, რომ არ იყოს მათ შორის ბიზნეს ინტერესი არ დაზარალდეს, მათ შორის ქალაქის ეკონომიკა არ დაზარალდეს და თან არ დაზარალდეს ქალაქის სიმწვანე და ა.შ. ამიტომ გვჭირდება ჩვენ სწორედ ერთიანი დოკუმენტი, სადაც არ მოუწევს თავის თავზე აღება კახი კალაძეს, რა გააჩეროს და რა არა. 

კახა კუჭავა: მნიშვნელოვანი არის, რომ ის რეკრეაციული და ლანდშაფტური ზონები, რომელიც ქალაქში არსებობს შენარჩუნებული იქნას. თუ ამის საშუალება არის და არის იმის საშუალება, თუ ჯერ არ დაწყებულა მშენებლობა, რომ ნებართვები გაუქმდეს, ჩემი აზრით ეს მნიშვნელოვანია, ქალაქის გამწვანების კუთხით. 

მერაბ ბოლქვაძე (სითი ინსტიტუტი, ურბანისტი): კვლევა არის საჭირო ჰიდროლოგიის, წყალდაცვითი ზონების დადგენის, კონკრეტულად, თორემ ზოგადად ჩვენც გვაქვს დადგენილი. შესაბამისად, საკვლევია, რა ქალაქმშენებლობითი პირობებია გაცემული. უპირატესად, ეს ტერიტორია განისაზღვრება, როგორც დასასვენებელი არეალები. მაგრამ განაშენიანების არეალებიც გვაქვს დაგეგმილი სადაც, დარწმუნებული ვართ, რომ წყალდაცვითი ზონები და საშიშროება არ არის. 

ზურაბ ბაქრაძე: სარეკრეაციო ზონები უნდა იყოს დაცული მშენებლობისგან, ის არის ოქროს ფონდი ქალაქის. კარგი იქნება თუ ამ მიმართულებით გაგრძელდება მუშაობა და თბილისის  ბირთვი, დაცული იქნება განაშენიანებისგან. განსაკუთრებით და პირველ რიგში, მთაწმინდის და კუს ტბის ფერდობები, ლოტკინის და მახათას მთის ფერდობი. 

ირაკლი როსტომაშვილი(მენაშენეთა ასოციაცია): პრაქტიკულად, ვუჭერ მხარს ამ გადაწყვეტილებას და ჩემთვის ძალიან მნიშვნელოვანია დადგინდეს თამაშის წესები. თამაშის წესები ნიშნავს იმას, რომ ყველასთვის ერთი და იგივე უნდა იყოს. არ შეიძლება ვიღაცისთვის შეიძლებოდეს, ვიღაცისთვის არ შეიძლებოდეს. ჩემი ძალიან მნიშვნელოვანი, რა დავარქვა მაგას, დიდი თხოვნა არის, რომ ეს იყოს კონკრეტულ დროზე მიბმული. მე მაგალითად, ვიცი ბევრი ორგანიზაცია, რომელიც მოლაპარაკებებს აწარმოებს. არიან მიწის მფლობელები, რომლებისთვისაც ამ გადაწყვეტილებამ, პრაქტიკულად, გაანახევრა მათი მიწის ღირებულება. 

მელანია კუჭუხიძე (დეველოპერი): ბუნებრივია, ბევრ კომპანიას, მათ შორის ჩვენც გვექმნება პრობლემა იქიდან გამომდინარე, რომ ინვესტიცია განხორციელებულია უკვე მიწის ნაკვეთებში. ყველა ინვესტიციას უკან უდევს გეგმა, როგორ უნდა ამოიღოს ეს ინვესტიცია და რა მოგებით და ა. შ. სანამ ასეთი განცხადება საჯაროდ გაკეთებდა კომპანიებისთვის, მით მეტეს, რომლებიც მსხვილ ტერიტორიებს ფლობენ ამ ტერიტორიაზე, კარგი იქნებოდა, რომ ყოფილიყო კომუნიკაცია.

ალექსანდრე ქამუშაძე(იურისტი): ძალიან რთული იქნება საჯარო და კერძო ინტერესებს შორის იმ ოქროს შუალედის ზღვარის გავლება, რომ  ეს ინიციატივა არ მოხდეს კერძო ინტერესების შელახვის ხარჯზე და თუ ზიანის ანაზღაურებაზე მიდგა საქმე, ანაზღაურება მოხდება ბიუჯეტიდან. 

დაპირისპირება თბილისის საკრებულოს სხდომაზე - ლევან ხაბეიშვილმა სხდომა პროტესტის ნიშნად დატოვა

ხმაური იყო  საკრებულოს  გაერთიანებული კომისიების  სხდომაზეც, სადაც თბილისის  ზონებად  დაყოფის საკითხი განიხილეს.  სხდომა ოპოზიციამ პროტესტის  ნიშნად დატოვა. ლევან ხაბეიშვილმა თქვა, რომ კომისიის მუშაობაში მონაწილეობას მანამ არ მიიღებს, სანამ  თბილისს გენერალური გეგმა არ ექნება. უმრავლესობამ ხაბეიშვილი შოუს მოწყობაში დაადანაშაულა. 

ლევან ხაბეიშვილი:  ვატო აგინებს პირდაპირ პოლიტიკურ ოპონენტებს და  თქვენ ჩემი პირიდან გინება გაგიგიათ? ან ვინმეს შეურაცხყოფა, გაგიგიათ?  არც ერთ კომისიის სხდომას არ დავესწრები - მარტივი მიზეზით, სანამ გენერალური გეგმა არ იქნება მიღებული, მანამდე გარკვეული პოლიტიკური ჯგუფები დედაქალაქში არ უნდა წყვეტდნენ, სად რა კოეფიციენტი უნდა  მოემატოს, სად რა რეკრეაციული ლანდშაფტური ზონა უნდა გაუქმდეს და ა. შ.  ყველა ლაპარაკზე „შოუ“ რატო გელანდება? ყველაფერზე შოუს რატო ამბობთ? 

...წარმოუდგენელია მუდმივად რამდენიმე თავგახურებული დეპუტატი წყვეტდეს  დედაქალაქში განაშენიანებას, მათ შორის კოეფიციენტების ზრდას, ლანდშაფტურ-რეკრეაციულ ზონებს და ა. შ. „ქართული ოცნება“ თავისი პარტიული აქტივით ცდილობს და  თავად განაგებს თბილისში გენერალურ გეგმას. 

ირაკლი ზარქუა: ჩვენი მიზანი არ არის რამენაირად მივიღოთ და ისევ ისეთი გახდეს, როგორიც დღეს გვაქვს. არა ბატონო, ამაზე ჩვენ არ მოვაწერთ ხელს. ჩვენ ვსაუბრობთ იმაზე, რომ განახლებული გენერალური გეგმა პასუხობდეს  გამოწვევებს! 
თბილისის მერია 15 წლის მოზარდს ბიზნესის განვითარებაში დაეხმარება 

თბილისის მერი 15 წლის გიგი ანთაძეს, რომელიც რუსთაველის გამზირზე ვაჭრობს ბიზნესის განვითარებაში დაეხმარება.  მოზარდი ცერემბლარული დამბლითაა დაავადებული და წლებია საცხოვრებელი სახლის სიახლოვეს ნივთებს ყიდის. თბილისის მთავრობის ხელმძღვანელის თემით მას შემდეგ დაინტერესდა რაც გარე ვაჭრობის გამო მოზარდი მერიის ზედამხედველობის სამსახურმა მოსალოდნელი ფინანსური სანქციების შესახებ გააფრთხილა. 

კახა კალაძე: ყველაფერი გააკეთეთ იმისთვის, რომ ამ ახალგაზრდა ბავშვს, რომელმაც მართლაც თავისით შეიქმნა ის შემოსავალი, რომელიც მათ აქვთ. ყველანაირი პირობა ჰქონდეთ, თუ საჭირო იქნება მეც ჩავერთვები.

„ქრონიკის“ ცნობით, პირველ აპრილამდე,  ვიდრე გარე ვაჭრობასთან დაკავშირებით ახალი რეგულაციები ამოქმედდება გიგი ისევ ჩვეულ ადგილას(რუსთაველის გამზირზე) საქმიანობს, 15 წლის მოზარდი უკვე გაფართოებული ბიზნესით მალე შესაძლოა მზიურის პარკში  იხილოს მომხმარებელმა.

ბორჯომის საკრებულოს თავმჯდომარე გადაყენებულია
ბორჯომის საკრებულოს წევრებმა 19 ხმით ორის წინააღმდეგ თანამდებობიდან გადააყენეს საკრებულოს თავმჯდომარე, „პატრიოტთა ალიანსის“ სიით არჩეული ზაზა ჩაჩანიძე. მისთვის უნდობლობის გამოცხადებას მხარი დაუჭირა „ქართული ოცნების“ 13-მა და „პატრიოტთა ალიანსის“ 6-მა წევრმა.  „პატრიოტთა ალიანსიდან“ საკრებულოში  სულ 11 დეპუტატია, სხდომას არ დასწრებია სამი, მათგან ერთი თავად საკრებულოს თავმჯდომარე ზაზა ჩაჩანიძე იყო. საკითხის განხილვაში მონაწილეობა არ მიიღეს „ნაციონალური მოძრაობის“ (ორი), „ლეიბორისტების“ (ერთი) და  «ევროპული საქართველოს“ (ერთი ) წარმომადგენლებმაც.  საკრებულოს თავმჯდომარის მოვალეობას დროებით გიორგი გოგიჩაიშვილი („პატრიოტთა ალიანსი“) შეასრულებს. გავრცელებული ცნობით, თავმჯდომარის პოსტზე  ასევე მისი კანდიდატურა განიხილება.

 საკრებულოს უკვე ყოფილი თავმჯდომარის ზაზა ჩაჩანიძის თქმით,  ბორჯომის საკრებულოში მისი პარტიის წარომადგენელთა არჩევანი „პატრიოტთა ალიანსის“ ცენტრალურ ოფისში მიღებული გადაწყვეტილების შედეგი იყო. ჩაჩანიძე ამბობს, რომ ირმა ინაშვილი და გიორგი ლომია „ოცნებას“ გაურიგდნენ.   ჩაჩანიძის ბრალდებას უპასუხა გიორგი ლომიამ. მისი თქმით,  გაუგებარია  ამხელა ხმაურის ატეხვა, როცა საკრებულოს თავმჯდომარედ პარტიის ერთი წევრი მეორემ ჩაანაცვლა.

 ზაზა ჩაჩანიძე (ბორჯომის საკრებულოს ყოფილი თავმჯდომარე): მე ვულოცავ ირმა ინაშვილს და „პატრიოტთა ალიანსს“, რომ მთლიანი ლუსტრაცია გააკეთეს რაც არიან და რა ოპოზიციური ძალაც არის. მე მინდა ჩემს ყოფილ მოადგილეს მოვუწოდო -გიორგი გოგიჩაიშვილს, რომ გიორგი ისეც დაგნიშნავენ ამ თამაშში და ძალიან თავს ნუ მოიჭრი, ხუთი შვილის მამა ხარ, რა. უბრალოდ, ჩვენ გვისაუბრია ამ თემებზე და რაღაც, გაოგნებული სახით ნუ აცხადებ, რომ ეს არ არის თამაშები. დაგნიშნავენ, ნუ ნერვიულობ. ნუ გააკეთებ იმას, რომ ამ ქალაქში არ გამოგეყოფოდეს თავი“.

ვიოლეტა ბალახაშვილი (პატრიოტთა ალიანსი): ჩემი შეხედულება მქონდა, ჩემი აზრი მაქვს, მე - მე ვარ და აქედან გამომდინარე, მე გადავწყვიტე, რომ იმპიჩმენტი არ უნდა ყოფილიყო. 

ფირან გოგიჩაიშვილი (პატრიოტთა ალიანსი): მე ვარ მაჟორიტარი დეპუტატი ქალბატონო, მართალია მაგათი სიით ვარ, მაგრამ არავის წინააღმდეგ არ წავსულვარ, მე ჩემი აზრი გამოვხატე..

გიორგი გიუაშვილი (ლეიბორისტული პარტია): დღეს ერთდროულად იყო „პატრიოტთა ალიანსის“ პანაშვიდი და ირმა ინაშვილის ქორწილი, სადაც მეჯვარე იყო სუს-ი. მიიღეს სამარცხვინო გადაწყვეტილება, გადააყენეს თავისივე თავმჯდომარე, 6 „პატრიოტი“, 13 ე. წ. „ქართული ოცნება“, რომელ ოპოზიციურ გაერთიანებაზეა საუბარი. 6 როგორ გაუწევს წინააღმდეგობას 13-ს?

ბექა შირაძე (ევროპული საქართველო): დღევანდელ სხდომას არ დავესწარი იმიტომ, რომ მე არ მივიღებდი ამ  ბორჯომის ღალატში მონაწილეობას, ეს იყო სრული ბორჯომის ღალატი, რასაც ქვია. 

ბაკურ გელაშვილი (ნაციონალური მოძრაობა): აქ განიხილებოდა და ვაჭრობა მიდიოდა თავმჯდომარის სკამის გამო, ალბათ მომდევნო სხდომებზე სხვა თანამდებობზეც გაგრძელდება ეს ვაჭრობა. 

..ეს იყო მათი პოლიტიკური ქორწინების დღე, დღეს ბორჯომელი ამომრჩევლების წინააღმდეგ. ამით მათ ბორჯომს და ზოგადად მთელს საქართველოს უთხრეს, რომ ამომრჩევლის განსხვავებულ არჩევანს ჩვენ არანაირად არ შევეგუებით.

ტატიანა მარტინენკო (პატრიოტთა ალიანსი): ბატონმა ზაზამ ვერანაირად ვერ დაალაგა ურთიერთობა მუნიციპალიტეტთან და „ქართულ ოცნებასთან“, რაც ხელს უშლიდა, რეალურად, ბორჯომის განვითარებას და ჩვენ პირობა გვქონდა ჩვენს ამომრჩეველთან დადებული. მოკლედ, არაჯანსაღი სამუშაო პროცესი იყო და...

 გოჩა ჩადუნელი (პატრიოტთა ალიანსი): პროცესები ჩიხში იყო შესული. მერია და საკრებულო ერთად ვერ თანამშრომლობდა. აქედან გამომდინარე, ჩვენი ამომრჩევლები ძალიან შეწუხებულები იყვნენ. რაღაც პროექტები იყო , რომელიც ვერ გადიოდა
ირაკლი კვირკველია (ქართული ოცნება): ბორჯომმა მიიღო ის, რომ ხვალიდან ამოქმედდება ჩვენი მერია და შეეძლებათ, ჩვენს თანამოქალაქეებს სრულფასოვნად მიიღონ ის ყველა პროგრამა, დროულად და ხარისხიანად, რასაც ხელს უშლიდა და აფერხებდა ზაზა ჩაჩანიძე.

გიორგი გოგიჩაიშვილი(პატრიოტთა ალიანსი): პროცედურებს ორი-სამი დღე დასჭირდება. რიგგარეშე სხდომის მოწვევის უფლება აქვს მერს, ასევე ფრაქციის თავმჯდომარეს ან საკრებულოს წევრთა 1/3-ს. განვიხილავთ 7 დღის ვადაში და ჩაინიშნება რიგგარეშე სხდომა და მოხდება ახალი თავმჯდომარის არჩევა. ერთ-ერთი კანდიდატურა თავმჯდომარის პოსტზე – ჩემი კანდიდატურაა. გადაწყვეტილება არ არის ჯერ მიღებული, ამას სჭირდება სიითი შემადგენლობის უმრავლესობის თანხმობა, გვექნება კიდევ კონსულტაცია და მივიღებთ გადაწყვეტილებას. დღემდე მერიასა და საკრებულოს შორის ყველანაირი ხიდი იყო ჩატეხილი, არანაირი ურთიერთობა არ იყო. ჩვენ ვგრძნობთ პასუხიმგებლობას, რომ ვართ ბორჯომის ხელისუფლებაში, აქედან გამომდინარე, ყველაფერი უნდა ვიღონოთ, რომ ბორჯომი იყოს უკეთესი, ჩვენი მოსახლეობა ცხოვრობდეს უკეთესად და 4 წლის შემდეგ, იმ ხალხმა, ვინც ჩვენ ხმა მოგვცა, არ თქვან, რომ შეცდომა დაუშვეს.

გიორგი ლომია: არ მესმის რატომ ატყდა აჟიოტაჟი , თუ პარტიამ მიიღო გადაწყვეტილება შიდა პარტიული გადაწყვეტილება, რომ ერთი მისი წევრი და კანდიდატი შეიცვალოს, მეორე ასევე მისივე წევრით და კანდიდატით.

ბორჯომის საკრებულოს თავმჯდომარის, ზაზა ჩაჩანიძის თანამდებობიდან გადაყენებას „ევროპული საქართველოს“ წევრი გიგი უგულავა გამოეხმაურა. უგულავას თქმით, "ქართული ოცნების" პოლიტიკა არ იცვლება და საკრებულოს თავმჯდომარის გადაყენება მოსყიდვისა და დაშინების საშუალებით მოხდა. 

 გიგი უგულავა: ბორჯომელების გადაწყვეტილება იყო, რომ საკრებულო ყოფილიყო ოპოზიციური. ამიტომ „ქართული ოცნების“ და „პატრიოტთა ალიანსის“ მოსყიდვის და დაშინების შედეგად ბორჯომელების წინააღმდეგ განხორციელებულ ეს ქმედება კიდევ ერთხელ მიუთითებს ძალიან მკაფიო რამეზე, რომ „ქართული ოცნება“ არ იცვლება.

როგორც 2013 წელს იჭერდა, სკამებს და სავარძლებს ყრიდა არჩეული საკრებულოების და მერის კაბინეტებიდან, ზუსტად იმასვე აკეთებს ახლაც. ამაში არ არის მხოლოდ გედი ფოფხაძე დამნაშავე, რომელმაც რეალურად ხელმძღვანელობდა ამ სპეცოპერაციას. ამაზე პასუხისმგებელი არის მთლიანად „ქართული ოცნება,“ 

ნიკა მელია: ქართულ ოცნებას მიაჩნია რომ ეს არის გამარჯვება, არადა სინამდვილეში, ეს არის უმტკივნეულესი მარცხი „ქართული ოცნებისთვის“, რაც უფრო მყარად ჩაჯდება „ქართული ოცნება“ სხვადასხვა სამუშააო კაბინეტებში და არ გამოვლენ ხალხში, მით უფრო მალე ხალხი გამოიყვანს მატ კაბინეტებიდან.

 რუსთავი2-ის მიხედვით, ბორჯომის საკრებულოს სხდომა შსს-ს დანაყოფების გაძლიერებული დაცვის ქვეშ მიმდინარეობდა. საკრებულოს შენობაში სამართალდამცველები მხოლოდ იმ პირებს უშვებდნენ, ვინც წინასწარ მომზადებულ სიაში იყო შეტანილი.
ვიზალიბერალიზაციის 1 წელი

ერთი წელი ვიზალიბერალიზაციიდან. რა გაკეთდა და რა გამოწვევების წინაშე დგას ქვეყანა უვიზო მიმოსვლის ამოქმედების შემდეგ -ეს იყო ის მთავარი თემები, რაზეც საგარეო საქმეთა მინისტრმა ლუქსემბურგელ კოლეგასთან ერთად გამართულ ბრიფინგზე მედიასთან ისაუბრა. ჟან ასელბორნიმ მხარდაჭერა გამოუცხადა საქართველოს ევროინტეგრაციის პროცესში. 

მიხეილ ჯანელიძე: ეს თავისუფლება, რომელიც მიენიჭა ჩვენს მოქალაქეებს, ატარებს დიდ პოლიტიკურ მნიშვნელობას. პოლიტიკური მნიშვნელობა გამოხატულია ჩვენი ევროპული ინტეგრაციის წინსვლაში და ასევე იმაში, რომ ჩვენ მოქალაქეებს აქვთ სრული აღქმა, რომ ჩვენ ვართ ამ დიდი თავისუფლების ნაწილი და ეს არ არის რაღაცა მხოლოდ პოლიტიკური მიზანი არამედ ეს არის რეალური პრაქტიკული შესაძლებლობა. ეს არის გამოხატულება ასევე ნდობისა ევროკავშირის მხრიდან საქართველოსადმი.

... 250 000-ჯერ ისარგებლეს საქართველოს მოქალაქეებმა ამ დიდი სიკეთით.  ეს თავისუფლება, რომელიც ჩვენ მოგვანიჭეს მოქალაქეებს, ატარებს დიდ პოლიტიკურ მნიშვნელობას. იყო გამოწვევებიც ამ 1 წლის განმავლობაში. ეს გამოწვევები პირველ რიგში იყო დაკავშირებული თავშესაფრის რეჟიმის არასწორ გამოყენებასთან, ჩვენი მოქალაქეების მხრიდან, ასევე გარკვეულწილად უკავშირდებოდა კრიმინალურ ქმედებებს. როგორც კი ეს საფრთხეები გაჩნდა, მყისიერი რეაგირება მოვახდინეთ. მოქალაქეები უფრო მეტი პრობლემის წინაშე დგებიან, ფინანსური თუ სხვა პრობლემის წინაშე. ამიტომ ჩვენ ამ მიმართულებითაც   გვაქვს კამპანია.

ჟან ასელბორნი: უკვე ერთი წელია რაც უვიზო მიმოსვლა გაქვთ ევროკავშირის ქვეყნებთან. ვიზალიბერალიზაცია რეალობა გახდა. ვფიქრობ ეს არის ძალიან კარგი გამოცდილება. 250 000-მა ადამიანმა ისარგებლა ამ საშუალებით. ჩვენ გვსურს ვიყოთ გახსნილები და გვსურს თქვენთან ჩამოსვლა და თქვენ ჩვენთან. ვანახოთ კულტურული განსხვავებები ევროკავშირის წევრ 28 ქვეყანას შორის და ევროკავშირი არ არის მხოლოდ ბრიუსელი. ბევრად მეტია. ბევრი ადამიანი თავშესაფარს ითხოვს ევროკავშირში და ეს არ არის მიზანი ვიზალიბერალიზაციის. ეს არ არის ჩემი სასაუბრო თემა, ეს თქვენი მთავრობის განსამარტია. თუ შორს არ წავალთ არამხოლოდ საქართველოსთან არის ასეთი მოთხოვნები. ევროკავშირმა უნდა უპასუხოს ამ ქმედებას, ჩვენ გვინდა შევინარჩუნოთ უვიზო მიმოსვლა. 

ვიზალიბერალიზაციის მინიჭებიდან 1 წელი შეაფასა პარლამენტის თავმჯდომარემაც. ირაკლი კობახიძემ ჟენევაში საპარლამენტთაშორისო კავშირის 138 ასამბლეაში მიიღო მონაწილეობა და მიგრაციისა და ლტოლვილთა საკითხების მიმართებით არსებულ გამოწვევებზე საქართველოს ოკუპაციის საკითხებზე და დეოკუპაციის პოლიტიკაზე ისაუბრა. 

ირაკლი კობახიძე: 1 წლის წინ ჩვენ ევროპელმა მეგობრებმა მოგვანიჭეს უვიზო მიმოსვლის პრივილეგია ევროკავშირის ქვეყნებთან. ჩვენთვის ეს არის რა თქმა უნდა პრივილეგია და პრივილეგიასთან ერთად ეს არის პასუხისმგებლობა. ეს პასუხისმგებლობა კარგად უნდა გაიაზროს როგორც ხელისუფლებამ, ასევე თითოეულმა მოქალაქემ და მე დარწმუნებული ვარ, რომ მომავალში ასეთი პასუხისმგებლობით მოვეკიდებით ჩვენ ამ საკითხს. ძალიან მნიშვნელოვანია ის, რომ ჩვენ სათანადოდ წარმოვაჩინოთ თავი ჩვენი ევროპელი მეგობრების წინაშე რაც გახდება იმის საწინდარი, რომ ჩვენ კიდევ უფრო მეტად დავუახლოვდეთ ევროპას.

ტელემედიაში ვიზა-ლიბერალიზაციის ერთი წელი  შესაბამისი სიუჟეტებით   და ინტერვიუებით აღინიშნა.   მედიამ ყურადღება   ვიზა-ლიბერალიზაციის ისტორიულ მნიშვნელობასა და  იმ საფრთხეებზე  გაამახვილა, რომელიც აღნიშნულ მიღწევას შეიძლება დაემუქროს.  

ნატალია საბანაძე: ეს ქვეყნები ერთ-ერთი არის გერმანია, საფრანგეთი, შვედეთი, სადაც პროპორციულად თითქმის გაორმაგებულია თავშესაფრის მომთხოვნთა რიცხვი. აბსოლუტურ ციფრებში ეს არ არის ძალიან მაღალი რაოდენობა. შეიძლება საუბარი იყოს 300-400 ადამიანზე, ზოგ შემთხვევაში, ახლა მაგალითად არის ლუქსემბურგის საგარეო მინისტრის ვიზიტი ამ წუთებში საქართველოში. ლუქსემბურგშიც გაორმაგებულია, საუბარია, მხოლოდ 50 ადამიანზე. ამიტომ შეიძლება აბსოლუტური ციფრები არ არის მაღალი, მაგრამ არის ტენდენცია და სწორედ ამაზე ვსაუბრობთ ახლა. ამიტომაც არის, რომ შეჩერების მექანიზმი დღის წესრიგში  არ დგას. უბრალოდ მიმდინარეობს ანალიზი იმაზე, თუ რა შეიძლება გაკეთდეს იმისთვის, რომ ტენდენცია შემცირდეს. განსაკუთრებით ბოლო 3-4 თვის განმავლობაში დაფიქსირდა ეს ზრდა. რაც შეეხება დაკმაყოფილებას, ეს რიცხვი არის ძალიან დაბალი იმიტომ, რომ ძალიან ბევრმა ქვეყანამ გადაიყვანა, ლუქსემბურგი ვახსენე მათ შორის, ლუქსემბურგმაც და მას გარდა კიდევ 8 ქვეყანაა, რომელსაც საქართველო შეყვანილი ჰყავს უსაფრთხო ქვეყნების სიაში. ეს რა თქმა უნდა, დარჩენის საშუალებას თვისთავად ამცირებს, მაგრამ ასევე იმ დროს ამცირებს, რომლის განმავლობაშიც განიხილება თითოეული მოთხოვნა და ბევრად უფრო მალე ხდება საბუთების დაბრუნება. მალე ხდება რეადმისიაც. ერთ-ერთი ყველაზე დიდი მონაპოვარი, რაც ჩვენ გვაქვს და ძალიან კარგად მუშაობს - რეადმისია ეს ძალიან გვეხმარება იმიტომ, რომ საქართველო ფაქტობრივად 3 დღის განმავლობაში შეტყობინების მიღებიდან აბრუნებს თავის მოქალაქეებს. 
ელენე ხოშტარია: ჩვენ, დღეს ყველა ძალიან დიდი პასუხისმგებლობით უნდა ვიყოთ და პირველ რიგში, ხელისუფლება, რომ ამ ყველაფერს არ დაემუქროს საფრთხე. ამისთვის ძალიან ბევრი პოლიტიკური და ტექნიკური ფაქტორია. პოლიტიკური ფაქტორი არის ის, რომ ჩვენი ქვეყანა არ უნდა იყოს დაკავშირებული კრიმინალთან, პოლიტიკურ დევნასთან და ზოგადად, არ უნდა იყოს იმ ქვეყნების განრიგში, რომლიდანაც მოედინება საფრთხე.

თინათინ ბოკუჩავა: მნიშვნელოვანია, რომ ხელისუფლებამ, არ გაატაროს ის მავნებლური პოლიტიკა, რასაც ჩვენ ვხედავთ ძალიან ბევრი სხვადასხვა მიმართულებით, იქნება ეს ქვეყნის ეკონომიკურ კრიზისში შეყვანა თუ კანონიერი ქურდებისთვის ხელის დაფარება, რომელიც რა თქმა უნდა, შემდგომ, ძალიან უარყოფითად აისახება ქვეყნის იმიჯზე.  

"დანიშნულების ადგილი ევროპა", - ასე გამოეხმაურა ერთი წლის იუბილეს „მოამბის“ თანახმად,  ლინას ლინკევიჩიუსი - ლიტვის საგარეო საქმეთა მინისტრი.  ლინკევიჩუსმა საქართველოს მოუწოდა რეფორმების სწრაფი ტემპით გაგრძელებისკენ. განვლილ ერთ წელზე ისაუბრა  ჟურნალისტებთან მარია გაბრიელმაც.
მარია გაბრიელი (ციფრული ეკონომიკის საკითხებში ევროკომისარი) : ქართველი ხალხი უნდა ამაყობდეს ამ მიღწევით. უვიზო მიმოსვლას აქვს ძალა, საქართველოსა და ევროკავშირის წევრი ქვეყნების მოქალაქეებს შორის იყოს ხიდი. დღეს საქართველოს მოქალაქეებს შენგენის ზონაში გადაადგილების შესაძლებლობა აქვთ. ეს ხალხთა შორის კონტაქტს აძლიერებს. ეს არის სარგებელი საქართველოს და ევროკავშირის ქვეყნების მოქალაქეებისთვის. ეს ხელს უწყობს კულტურული, ეკონომიკური, სოციალური და პოლიტიკური კავშირების გაღრმავებას. ეს არის ჩვენს ყოველდღიურ ცხოვრებაზე პირდაპირი და პოზიტიური გავლენა. კავშირების გაღრმავებას და გაძლიერებას შეუძლია ახალი შესაძლებლობები შექმნას საზოგადოებისთვის და ბიზნესის განვითარებისთვის. მე, როგორც საქართველოს საკითხზე მომხსენებელს, მქონდა პატივი და პრივილეგია, ვყოფილიყავი მომსწრე იმის, თუ როგორი მიზანდასახული იყო ქართველი ხალხი. მინდა, დღეს ჩემი აღტაცება გამოვხატო. მე ვარ ამაყი, რომ საქართველოს ხელისუფლებასთან და ქართველ ხალხთან ერთად შევძელით ამ წარმატებისთვის მიგვეღწია. ვიზალიბერალიზაცია არის წინ გადადგმული ნაბიჯი საქართველოსა და ევროკავშირის დასაახლოებლად და უფრო მყარი ურთიერთობისთვის. ევროკავშირი ხსნის თანამშრომლობისთვის ახალ შესაძლებლობებს.
იანოშ ჰერმანი: უვიზო მიმოსვლის გამართულად მუშაობისთვის აუცილებელია თავშესაფრის მსურველთა რიცხვის ეტაპობრივად შემცირება, რაც ვიმედოვნებ, რომ უკვე ხორციელდება. („ქრონიკა“)

იანოშ ჰერმანი: ეს წელიწადი იყო წარმატების წელიწადი იყო წარმატების წელიწადი უვიზო რეჟიმის თვალსაზრისით. ამ სიკეთით საქართველოს 250 000-მა მოქალაქემ ისარგებლა. ეს გადაადგილება ნიშნავს მეტ კონტაქტებს, მეტ გამოცდილებას და ევროპულ ცხოვრების წესთან დაახლოებას. გაიზარდა ბიზნეს ურთიერთობების რიცხვი, გაიზარდა კონტაქტები საგანმანათლებლო სფეროში და ეს ყველაფერი ნიშნავს წარმატებას. სწორედ ამას ველოდით. ეს იყო მიზეზი, რატომაც ავამოქმედეთ უვიზო მიმოსვლის რეჟიმი. მგზავრების უმრავლესობამ შენგენის ზონაში წესების და რეგულაციების სრული დაცვით იმოგზაურა. მხოლოდ მცირე ნაწილმა არ გაითვალისწინა ევროკავშირის მიერ მოთხოვნილი წესები. ამიტომაც დარღვევებს დღეს განსაკუთრებული ყურადღება ექცევა და ეს გასაგებიცაა, რადგან ჩვენ უნდა უზრუნველვყოთ უვიზო რეჟიმის გამართული მუშაობა. ეს ორივე მხარის ინტერესშია. 

გამოიკვეთა, რომ არალეგალური მიგრაცია თავშესაფრის მსურველთა რიცხვი მზარდია, როგორ ფიქრობთ რა შეიძლება გაკეთდეს მის შესაჩერებლად? 
იყო ასევე, ადამიანების გარკვეული რიცხვი, რომლებმაც მოითხოვეს თავშესაფარი. უნდა გითხრათ, რომ არ არის მისაღები საქართველოს მოქალაქის მხრიდან თავშესაფრის მოთხოვნა, ვინაიდან საქართველო აღიარებულია, როგორც უსაფრთხო ქვეყანა. უვიზო მიმოსვლის გამართულად მუშაობისთვის აუცილებელია თავშესაფრის მსურველთა რიცხვის ეტაპობრივად შემცირება, რაც ვიმედოვნებ, რომ უკვე ხორციელდება. კიდევ ერთი საკითხი ორგანიზებული დანაშაულია. ეს არ არის საკითხი, რომელიც ვიზალიბერალიზაციის ამოქმედების პარალელურად დაიწყო, მაგრამ აუცილებელია პრევენცია მოხდეს იმის, რომ ვიზალიბერალიზაცია ამ პრობლემის არეალის გაღრმავებისთვის არ იქნას გამოყენებული. მე ვარ ადამიანი, რომელსაც მზა რეცეპტის მიცემა შეუძლია საქართველოს მთავრობისთვის. მაგრამ ჩვენ გვაქვს მკაფიო გეგმა, ვიცით, რა უნდა გავაკეთოთ ეტაპობრივად. მინდა აღვნიშნო, რომ ქართულმა ინსტიტუტებმა ბევრი რამ გააკეთეს და ვაფასებ ამას. ყურადღების კონცენტრირება ახლა თავშესაფრის მაძიებლებზე და ორგანიზებულ დანაშაულზე უნდა მოხდეს. მისასალმებელია, რომ საქართველოს მთავრობამ დაიწყო საინფორმაციო კამპანია, რას ნიშნავს უვიზო მიმოსვლა. რაც აუცილებელია ასევე გაკეთდეს, ეს არის რეგულარული კონტაქტი ყველა დონეზე იმისთვის, რომ სწრაფი რეაგირება მოხდეს საჭიროების შემთხვევაში. ცნობილია, რომ ევროპოლში ქართული მხარე მეკავშირე ოფიცრებს მიავლენს. ჩვენ ვხედავთ, რომ საქართველოს მუდმივი კონტაქტი აქვს ევროპულ ინსტიტუტებთან. 

რამდენად არსებობს უვიზო მიმოსვლის შეჩერების მექანიზმის ამოქმედების საფრთხე ამ დროისთვის? 
არსებობს შეჩერების მექანიზმი და ძალიან მკაფიოდ არის განსაზღვრული, როდის ხდება მისი გამოყენება. არ მგონია, რომ რომელიმე ჩვენგანს ევროკავშირს, ან საქართველოს ხელისუფლებას ამ მიმართულებით წასვლა სურდეს. მე არ ვისაუბრებ ამაზე და აქცენტს გავაკეთებ იმაზე, თუ როგორ არის შესაძლებელი დღევანდელი ვითარების გაუმჯობესება. ჩვენ გვაქვს ერთწლიანი გამოცდილება და საჭიროა, ამ გამოცდილების გაანალიზება და დაფიქსირება, რომ შევინარჩუნოთ პოზიტიური ტენდენცია. საქმე არ ეხება შეკავების მექანიზმის ამოქმედებას, არამედ გვინდა დარწმუნებული ვიყოთ, რომ ევროკავშირის წევრი სახელმწიფოები მეტ პოზიტივს და დადებით გამოცდილებას შეიძენენ საქართველოს მოქალაქეებისგან. ჩვენ დარწმუნებულები უნდა ვიყოთ, რომ უვიზო მიმოსვლა გააუმჯობესებს ევროკავშირის იმიჯს საქართველოში და პირიქით. ამაში დიდი წვლილის შეტანა შეუძლია უვიზო რეჟიმს, ასევე მნიშვნელოვანია დაახლოება სხვა კუთხითაც. ევროკავშირს აქვს გრძელვადიანი, 7 წელზე გათვლილი ბიუჯეტი. ეს არის არა კრედიტი, არამედ კონკრეტული თანხა კონკრეტული მიზნებისთვის. მომდევნო 2 წლის განმავლობაში, დაახლოებით მილიარდ ლარამდე დაიხარჯება. შემუშავებული გვაქვს პროგრამების სხვადასხვა მიმართულებები. ეს არის ეკონომიკა, მცირე და საშუალო ბიზნესების განვითარება, განათლება, სამუშაო ადგილების შექმნა. 2020 წლის შემდეგ სხვა ბიუჯეტის გათვლას ვგეგმავთ, ისევ 7 წლის ვადით, რომლის მახასიათებლების დადგენაზე ახლა ვმუშაობთ. 
ქართული მხარე გაეროს უშიშროების საბჭოს დებატებზე ოკუპირებულ რეგიონებში არსებულ ვითარებასა და არჩილ ტატუნაშვულის სიცოცხლის ხელყოფის ფაქტზე ისაუბრებს

ქართული მხარე გაეროს უშიშროების საბჭოს დებატებზე ოკუპირებულ რეგიონებში არსებულ ვითარებასა და არჩილ ტატუნაშვულის სიცოცხლის ხელყოფის ფაქტზე ისაუბრებს. საგარეო საქმეთა მინისტრის მოადგილის განცხადებით, ყურადღება გამახვილდება სამშვიდობო ოპერაციებზე. საგარეო უწყების ინფორმაციით, ქართული მხარე ასევე ისაუბრებს ოკუპირებულ რეგიონებში უსაფრთხოების საერთაშორისო მექანიზმების შექმნის აუცილებლობაზე. ღია დებატებში მონაწილეობას მიიღებს გაეროში საქართველოს მუდმივი წარმომადგენლობა. 

დავით ზალკალიანი: ეს არის კარგი საშუალება გამომდინარე იქიდან, რომ უშიშროების საბჭო ამ სესიას მიუძღვნის სწორედ სამშვიდობო მისიებს, რომ ჩვენ ვაცნობოთ საერთაშორისო თანამეგობრობას ოკუპირებულ ტერიტორიებზე შექმნილი მძიმე მდგომარეობა და კერძოდ, კონკრეტული მაგალითების საფუძველზე მოხდეს განხილვა თუ როგორ შეიძლება სამშვიდობო მისიების გაუმჯობესება და ოკუპირებულ ტერიტორიებზე საერთაშორისო უსაფრთხოების მექანიზმების დაფუძვნება. იქნება ჩვენი მხრიდან მოყვანილი მაგალითები, კერძოდ 2009 წელს როდესაც რუსეთის ფედერაციამ დაადო ვეტო საქართველოში გაეროს სადამკვირვებლო მისიის საქმიანობის შეწყვეტას. ეს იყო  ძალიან ცუდი პრეცედენტი, რომელმაც შემდგომ თავისი გავლენა იქონია სამშვიდობო მისიების არაეფექტურ საქმიანობაზე.

ბრიტანეთის მთავრობა -რუსეთის საქართველოში შემოჭრა მოსკოვის მიერ განხორციელებული საზიანო ქმედების ერთ-ერთი ნაწილია („კურიერი“)

 რუსთავი2-ის თანახმად, გასულ კვირას, დახურულ შეხვედრაზე, დიდი ბრიტანეთის მთავრობამ უცხოელ დიპლომატებს, რუსეთის წინააღმდეგ მტკიცებულების სახით ანგარიში  წარუდგინა. ანგარიშის განხილვას  რამდენიმე დღეში ქვეყნებიდან რუსი დიპლომატების გაძევება მოჰყვა. დიდი ბრიტანეთის მთავრობის მიერ  სკრიპალის საქმესთან დაკავშირებით მომზადებულ დოკუმენტში საქართველოზეც იყო საუბარი, კერძოდ  მასში   ეწერა, რომ 2008 წლის აგვისტოში, რუსეთის საქართველოში შემოჭრა მოსკოვის მიერ განხორციელებული საზიანო ქმედების ხანგრძლივი სქემის ნაწილია. ამავე  დოკუმენტის თანახმად, ნივთიერებას, რომლითაც რუსი აგენტი და მისი ქალიშვილი მოწამლეს, მხოლოდ რუსეთში აწარმოებენ. 

სოლიდარობა ქართულად/ რატომ არ უერთდება ოფიციალური თბილისი დემოკრატიული სამყაროს პროტესტს („კურიერი“)

„რატომ დუმს საქართველოს ხელისუფლება, როდესაც მსოფლიოს 27 ქვეყნიდან რუსი დიპლომატები გამოაძევეს და რატომ არ უერთდება ოფიციალური თბილისი დემოკრატიული სამყაროს პროტესტს?“- ასეთი კითხვა დაისვა გუშინ  რუსთავი2-ის დღის შემაჯამებელ საინფორმაციო გამოშვებაში გასულ სიუჟეტში, რომელშიც საუბარი იყო   რუსეთის მიმართ დასავლეთისგან დაწესებულ საერთაშორისო სანქციებზე. „კურიერის“ თანახმად, „იმ დროს, როდესაც საერთაშორისო სამყაროს პროტესტი ასეთი ერთიანია რუსეთის წინააღმდეგ, საქართველოს დუმილი არის ეროვნული ინტერესებისთვის საზიანო“. 

ლაშა ბაქრაძის თქმით, სულ მცირე მისაღებია სანქციები რუსული მედიასაშუალებების მიმართ. ბაქრაძე ამბობს, რომ  ისევე როგორც 2008 წელს რუსული მედია ახლაც ასაკრძალია. ბათუ ქუთელიას თქმით, საქართველომ უნდა  გამოხატოს ერთგულება დასავლური ფასეულობების მიმართ და ამის საუკეთესო გამოვლინება   სოლიდარული ნაბიჯების გადადგმაა, თუმცა „დღეს საქართველოს საგარეო მინისტრი არის კარასინი, ვიდრე ჯანელიძე ან სხვა“. გიორგი ბადრიძე ამბობს, რომ საქართველომ პარტნიორებთან უნდა გაიაროს კონსულტაციები და გაარკვიოს რა ფორმით ჩაერთოს ამ პროცესებში. დავით სიხარულიძის თქმით, საქართველოს სულ მცირე შეუძლია აღწეროს ის კომპანიები,  რომლებიც ოკუპირებულ ტერიტორიებზე საქმიანობენ. „კურიერის“ დასკვნით, „დასავლეთისთვის სოლიდარობის გამოხატვის მეთოდი ბევრია, თუმცა ანალიტიკოსების და ყოფილი დიპლომატების თქმით, - პრობლემა საქართველოს ხელისუფლების დუმილია“.    

ლაშა ბაქრაძე: კიდევ უფრო ძლიერდება ეს დაპირისპირება რუსეთსა და ცივილიზებულ სამყაროს შორის. რა საკვირველია საქართველომაც უნდა გამოიყენოს ეს როგორმე. ერთ-ერთი ყველაზე მავნებლური გავლენა საქართველოზე რასაც აქვს, ეს არის რუსული მედია. რუსული მედია იყო აკრძალული 2008 წლის შემდეგ საქართველოში და ისევ უნდა აიკრძალოს. ეს არ არის არანაირად თავისუფალი აზრის აკრძალვა, რადგან თავისუფალი აზრის ჭაჭანი არ არის რუსულ მედიაში. 

ბათუ ქუთელია: საქართველომ უნდა გამოხატოს თავისი სოლიდარობაც. ეს არის მნიშვნელოვანი ეხლა, ამ მომენტში. ყველა ის ქვეყანა, რომელიც ამ ფასეულობებს იზიარებს, არის სოლიდარული. საქართველომ, სამწუხაროდ, არ გადადგა არც ერთი ნაბიჯი, რომ ეს სოლიდარობა ეჩვენებინა და ეს არის სერიოზული პრობლემა საქართველოს საგარეო პოლიტიკის, რაც ნეგატიურად აისახება ქვეყნის ეროვნულ ინტერესებზე და  უსაფრთხოებაზე. საგარეო პოლიტიკას განსაზღვრავენ ფიგურები, რომლებიც არ ცნობენ ინსტიტუტებს და რეალურად, არიან პროდუქტი არაფორმალური მმართველობის, რომელიც დღეს ქვეყანაში გვაქვს. მარტივად რომ ვთქვათ, დღეს საქართველოს საგარეო მინისტრი არის კარასინი, ვიდრე ჯანელიძე ან სხვა.

გიორგი ბადრიძე: ყველაზე პირველი, რაც შესაძლებელია, ეს არის დიპლომატიურ საქმიანობასთან შეუთავსებელ ქმედებებში შემჩნეული დიპლომატების საქართველოდან გაწვევა.  

რადგან ჩვენ ვართ ზღვარზე, ერთის მხრივ, დიდი რისკისა და მეორეს მხრივ ხელიდან არ გასაშვები ისტორიული შესაძლებლობის, ეს უნდა იყოს კონსულტაციები იმასთან დაკავშირებით, რა ფორმით და რა უსაფრთხოების გარანტიებით უნდა ჩაერთოს საქართველო რუსეთის მიმართ უკვე კოორდინირებული დასავლური ქმედებების მთელს ამ სისტემაში. ფაქტია, რომ თუკი ჩვენ ნებით ავერიდებით დასავლურ, როგორც იქნა ერთიან, ეფექტურ ქმედებებს რუსეთის მიმართ, ჩვენ კიდევ ერთხელ გავუშვებთ ისტორიულ შანსს.  

დავით სიხარულიძე: უამრავი ასეთი კომპანიაა, მათ შორის საკომუნიკაციო კომპანიები, რომლებსაც გასაჯაროების შემთხვევაში შესაძლებელია სერიოზული პრობლემები გაუჩნდეთ დასავლეთში და სწორედ ამის გაკეთებაა შესაძლებელი. უამრავი სხვა რამ კონტრდაზვერვის მიმართულებით შესაძლებელია გაკეთდეს. არის ძალიან ბევრი ნაბიჯი, რომელიც შეიძლება საქართველომ გადადგას და ამას სჭირდება მიზანმიმართული მუშაობა. 

"გაზპრომის" პროექტს გერმანიამ მხარი დაუჭირა  („ქრონიკა“)

 „იმედის“ ცნობით, ოფიციალური ბერლინი ქვეყნიდან რუს დიპლომატებს აძევებს, მაგრამ პარალელურად მოსკოვს ალტერნატიული გაზსადენის ამოქმედებაზე მწვანე შუქს უნთებს. საუბარია, „გაზპრომის“ პროექტ „ჩრდილოეთის ნაკადი ორზე“, რომელიც რუსეთსა და გერმანიას ბალტიის ზღვის გავლით ერთმანეთთან დააკავშირებს. გეგმის თანახმად, ბუნებრივი აირის მიწოდება უკრაინის გვერდის ავლით, გერმანიისა და ავსტრიისთვის 2019 წლის ბოლოდან უნდა დაიწყოს. 

სამუშაო შეხვედრა პარლამენტში/  საკანონმდებლო ორგანოში სექსუალური შევიწროების საკითხზე და მასთან დაკავშირებით მოსამზადებელ კანონპროექტზე  იმსჯელეს

 პარლამენტში გენდერული თანასწორობის საბჭოს სამუშაო შეხვედრა   დახურულ ფორმატში გაიმართა და მას დეპუტატების გარდა, არასამთავრობო ორგანიზაციების წარმომადგენლებიც დაესწრნენ. შეხვედრისას თამარ ჩუგოშვილმა აღნიშნა, რომ  არსებული კანონმდებლობა სექსუალური შევიწროების დასარეგულირებლად სათანადოდ გამართული არ არის, რის გამოც ახალი ცვლილებები უნდა მომზადდეს.  

ბაია პატარაია: სექსუალურ შევიწროება სულ სხვანაირად ხორციელდება ქუჩაში და ტრანსპორტში და აბსოლუტურად სხვა ხასიათი აქვს, როდესაც ის ხდება დასაქმების ადგილას. ამიტომ, რა თქმა უნდა ძალიან მნიშვნელოვანია, რომ თვითონ კორპორაციებს ჰქონდეთ კულტურა და მექანიზმი, რომ თვითონ კორპორაცია რას აკეთებს, თუ ამაზე დაიჩივლა და გასაჩივრების მექანიზმი თვითონ კორპორაციის შიგნით უნდა არსებობდეს, ხოლო შემდეგ უნდა გამოდიოდეს ეს პრობლემა გარეთ, მაგალითად, სასამართლოში.

პირველ რიგში, აუცილებელია, რომ სექსუალური შევიწროების დეფინიცია ქართულ საკანომდებლო სივრცეში არსებობდეს, იმიტომ, რომ პრაქტიკულად, არ არსებობს და ჩვენ ვიყენებთ სხვადასხვა კონვენციას და საერთაშორისო კანონს. მნიშვნელოვანია ის, რომ სექსუალური შევიწროება როდესაც ხდება ქუჩაში, სხვანაირად რეგულირდება, სადაც პატრული ერთვება, როდესაც ხდება დასაქმების ადგილზე სხვანაირად რეგულირდება.

ანა არგანაშვილი: ჩვენთვის მთავარია, რომ ცვლილება, რომელსაც მიიღებენ სექსუალურ შევიწროებასთან დაკავშირებით იყოს ქმედითი და არ დარჩეს ფურცელზე. ასევე მნიშვნელოვანია, რომ როგორც პარლამენტს აქვს ახლა ძალიან მაღალი სტანდარტი, აღმასრულებელ ხელისუფლებასაც ჰქონდეს იგივე სტანდარტი და ჩვენ არ ვხედავდეთ განსხვავებულ მიდგომებს ერთსა და იმავე საკითხზე.

ელენე ხოშტარია: უკვე გამოვედით კონკრეტული ინიციატივით, რომელიც მათ შორის შევიწროვებაზე ხელს შეგვიწყობს, რომ დავიცვათ ჩვენი მოქალაქეები და ქალები ძალადობის წინააღმდეგ. ეს არის მაგალითად, შემაკავებელი ორდენის პარალელურად დაკავება 48 საათიანი, ეს არის ხანდაზმულობის ვადა, შევიწროვებაზე, დისკრიმინაციაზე, ხანდაზმულობის ვადის ზრდა, 3 თვიდან წლამდე ან 2 წლამდე. შესაძლებელია და მთელი რიგი კონკრეტული ინიციატივები. 

თინათინ ბოკუჩავა: მნიშვნელოვანია პოლიტიკური ნება, როდესაც გვყავს იუსტიციის მინისტრი, რომელიც შეგნებულად ხელს აფარებს თავის დაქვემდებარებაში მყოფ მაღალი თანამდებობის პირს, რომელიც მხილებულია სახალხო დამცველი მიერ ასეთი ტიპის დანაშაულში, რა თქმა უნდა, არანაირი კანონმდებლობის გამკაცრება ამ საკითხს ვერ უშველის. 

თამარ ჩუგოშვილი: არის სივრცეები, სადაც ცხადია არ არის, მაგალითად სამსახურში თუ ხდება ასეთი ტიპის შევიწროვება, თუ არის მტკიცებულებებით დადასტურებული, უფრო მარტივი შემთხვევა არის, მაგრამ, შეიძლება იყოს შემთხვევები, რომლებიც უფრო რთული მოცემულობა შეიძლება აღმოჩნდეს. ნორმის ჩამოყალიბება მარტივი არ არის, სერიოზული სამართლებრივი კონსულტაციები გვჭირდება და ამ შეხვედრასაც ამ კონსულტაციებისთვის გამოვიყენებთ. 
საკონსტიტუციო სარჩელი/„ქალთა მიმართ ძალადობის შესახებ“ საქართველოს კანონი საკონსტიტუციო სასამართლოში გაასაჩივრეს.
„ქალთა მიმართ ძალადობის შესახებ“ საქართველოს კანონი საკონსტიტუციო სასამართლოში გაასაჩივრეს. სარჩელები „ქალთა მიმართ ძალადობის ან ოჯახში ძალადობის აღკვეთის შესახებ“ ორმა მოქალაქემ წარადგინა.  მოქალაქეები ითხოვენ კანონის მე-10 მუხლში სიტყვა „შესაძლებელია“ შეიცვალოს სიტყვით „ვალდებულია“. საუბარია რეგულაციაზე, როდესაც ოჯახში ძალადობის შემთხვევაში პოლიციელი გამოსცემს შემაკავებელ ორდერს. კანონში წერია, რომ პოლიციელმა შესაძლებელია გამოსცეს ამგვარი ორდერი. 

იუსტიციის უმაღლესი საბჭოს სხდომები შესაძლოა დაიხუროს

 იუსტიციის საბჭოს მოსამართლე წევრმა სერგო მეთოფიშვილმა საბჭოს სხდომების დახურვის ინიციატივა გუშინ უკვე მეორედ დააყენა. მეთოფიშვილი  ამბობს, რომ მედიისა და არასამთავრობო ორგანიზაციათა დასწრების პირობებში იუსტიციის უმაღლეს საბჭოს მუშაობაში ხელი ეშლება. ნაზი ჯანეზაშვილის სიტყვებით კი, სხდომების დახურვა საბჭოს მძიმე მდგომარეობამდე მიიყვანს და სისტემას მთლიანად ჩაკეტავს.  არასამთავრობო სექტორი მეთოფიშვილის წინადადების წინააღმდეგია.  არასამთავრობო ორგანიზაციათა წარმომადგენლები ამბობენ, რომ ინიციატივას, მხარდაჭერის შემთხვევაში, მწვავე რეაქცია მოყვება.  ისინი არ გამორიცხავენ, რომ  ამბავი  საერთაშორისო ორგანიზაციების ანგარიშებშიც მოხვდეს.  თუ მეთოფიშვილის პროექტმა შესაბამისი ხმები მიიღო საბჭოს არამოსამართლე წევრები საკანონმდებლო წინადადებით პარლამენტს მიმართავენ, რათა სხდომების ღიაობა საერთო სასამართლოების შესახებ ორგანული კანონით განისაზღვროს.

სერგო მეთოფიშვილი:  მე დავაყენებ ამ საკითხს  მომდევნო სხდომაზე, რომ საბჭოს სხდომები დაიხუროს. ეს არაჯანსაღი ატმოსფეროა, მე ამას დავასაბუთებ, ადრეც თუ გახსოვთ ვთქვი, რომ გამოვიტან ამას და ვიმსჯელოთ ამაზე. დღეს უზარმაზარი პრობლემის წინაშე დგას სასამართლო სისტემა, გადატვირთულობაა.  უზარმაზარი საკითხები გვაქვს და პრობლემები გვაქვს და ამით ვართ დაკავებული ვინ უფრო მახვილად უპასუხებს. გამჭვირვალობამ მოიტანა, რომ სამუშაო რეჟიმი გადავიდა რეალითი შოუში. ეს არის რეალითი შოუ.

სერგო მეთოფიშვილი: პროცესი მეწყება, ორი სიტყვით ვერ გიპასუხებთ, ეს ისეთი თემაა, რომ ალბათ ახსნა ძნელია.

მხარდაჭერა გექნებათ, როგორ ფიქრობთ?
არ ვიცი გერ გეტყვით, მე წინასწარ ვერ ვისაუბრებ, ესეთი აზრი მეორედ მომივიდა შექმნილი ვითარებიდან და გარემოებიდან გამომდინარე.
ნაზი ჯანეზაშვილი: ეს მიგვიყვანს საკმაოდ მძიმე შედეგებამდე. საზოგადოებისგან საბჭო იქნება აბსოლუტურად  იზოლირებული. საზოგადოება და მედია ვერ გაიგებს იმის შესახებ, თუ  რა გადაწყვეტილებებს იღებს საბჭო. შესაბამისად, როდესაც  სასამართლო სისტემის მთავარი ორგანო მიისწრაფის იქითკენ, რომ საბჭოს სხდომები იყოს დახურული, საზოგადოებას უნდა მივაწოდოთ დეტალური  ინფორმაცია ჩვენი გადაწყვეტილებების შესახებ. ბუნებრივია,  ეს შეამცირებს ნდობას ჩვენდამი და გააჩენს უფრო მეტ კითხვებს საბჭოსადმი. 

ანა დოლიძე: დაიხუროს საბჭოს სხდომა  - რა თქმა უნდა, არის მცდელობა, რომ შეგვეზღუდოს საშუალება, რომ ხალხს და საზოგადოებას ვაჩვენოთ უბრალოდ რა ხდება სასამართლო ხელისუფლებაში. ეს უდაოდ დაარტყამს ჩვენი სასამართლოს იმიჯს და ჩვენი სახელმწიფოს იმიჯს.

ოლიკო შერმადინი: ეს, რეალურად, ემსახურება იმას, რომ მოსამართლე წევრებმა და მოსამართლეთა გავლენიანმა ჯგუფმა სრულიად შეუზღუდავად საზოგადოების ყურადღების მიღმა უკვე დახურულ ფორმატში მიიღონ მათთვის სასურველი გადაწყვეტილებები, რაზეც ვერ განხორციელდება ვერანაირი საზოგადოებრივი კონტროლი.

ეკატერინე ციმაკურიძე: იუსტიციის უმაღლესი საბჭოს სხდომების და ზოგადად მუშაობის გამჭვირვალობის ხარისხის კიდევ უფრო შემცირება გამოიწვევს, არა მხოლოდ, იუსტიციის საბჭოს, არამედ მთლიანად სასამართლო სისტემისთვის ძალიან  ცუდ შედეგებს საზოგადოების მხრიდან სასამართლოს მიმართ ნდობა კიდევ უფრო დაეცემა.

გიორგი ბერაია: იუსტიციის უმაღლეს საბჭოში არსებობენ გავლენიანი ჯგუფები, რომლებიც გადაწყვეტილებებს იღებენ ერთსულოვნად და ფაქტობრივად, მოსამართლეთა მხრიდან არ ისმის არანაირი განსხვავებული აზრი. ერთადერთი ბერკეტი, რაც შეიძლება, დღეს, საზოგადოებას ჰქონდეს ამ სისტემის კონტროლის კუთხით, არის ეს საჯაროობა და გამჭვირვალობა, რომ მინიმუმ იცოდეს საზოგადოებამ რა ხდება ამ სისტემაში, დღეს უკვე ეს დისკომფორტის მოხსნაც კი უნდათ.

 მოსამართლე მეთოფიშვილის ინიციატივის დამტკიცებას  იუსტიციის საბჭოს15-დან 10 წევრის მხარდაჭერა სჭირდება.

„რუსთავის აზოტიდან“ დათხოვნილმა  მუშებმა საქმე მოიგეს
აზოტის საწარმოდან გათავისუფლებული თანამშრომლების სარჩელის ძირითადი ნაწილი დაკმაყოფილდა. მოსამართლის გადაწყვეტილების თანახმად,  56 პირს სამუშაო თანამდებობაზე აღადგენენ, საწარმოს დაევალა  მუშებს გაცდენილი ხელფასი აუნაზღაუროს.  მოპასუხე მხარის ადვოკატმა სასამართლო დარბაზი კომენტარის გარეშე დატოვა. „აზოტიდან“ გათავისუფლებული თანამშრომლების ინტერესებს სასამართლოში  პროფკავშირების გაერთიანების იურისტი თამარ სურმავა იცავდა. გავრცელებული ცნობით, „რუსთავის აზოტიდან“ 2016 წელს სულ 350 მუშა გაათავისუფლეს, პროფკავშირებთან ერთად სამართლებრივი დავის გაგრძელების გადაწყვეტილება 57-მა მიიღო. პროფკავშირების  ცნობით, მათგან ერთი პირი რამდენიმე თვის წინ, სამართლებრივი დავის პერიოდში გარდაიცვალა.

ზემფირა ნიშნიანიძე: ეს იყო გამარჯვება, მგლური სიხარბით მოსულ ველურ კაპიტალიზმზე, ბრავო რუსთავის საქალაქოს, ბრავო საქართველოს პროფკავშირის ორგანიზაციას. 

ვალერი გელაშვილის  საქმე
 ვალერი გელაშვილის ცემის ფაქტზე სასამართლო გრძელდება, გუშინ გამართულ პროცესზე  მოწმის ჩვენებით გაირკვა, რომ 2005 წელს დეპუტატ ვალერი გელაშვილის ცემის საქმეში მონაწილე სპეცრაზმელებს 500 დოლარი გადაეცათ. პროკურორმა ერთ-ერთი სპეცრაზმელის ჩვენება წაიკითხა, სადაც აღნიშნული იყო, რომ დამატებითი გასამრჯელო მათ ერეკლე კოდუამ გადასცა.

გამოძიების ინფორმაციით, გელაშვილზე თავდასხმა მიხეილ სააკაშვილის პირადი კონფლიქტის  საფუძველზე განხორციელდა. 

პროკურატურა  სააკაშვილს უფლებამოსილების ბოროტად გამოყენებას  ედავება. 

არჩილ ტყეშელაშვილი: ჩვენ გამოვაქვეყნეთ ერთ-ერთი სპეცრაზმელის ჩვენება, რომელიც უშუალოდ მონაწილეობდა ვალერი გელაშვილზე განხორციელებულ თავდასხმაში . აღნიშნულ ჩვენებაში დეტალურად იყო აღწერილი ვისგან მიიღო სპეცრაზმელმა დავალება, რომ ეს დავალება მიიღო სპეცრაზმის უშუალო ხელმძღვანელისგან და საუბარი იყო რომ ამ ოპერაციის დასრულების შემდგომ ვგულისხმობ ვალერი გელაშვილზე თავდასხმას და მის ცემას, სპეცრაზმელები შეხვდნენ ერეკლე კოდუას და ერეკლე კოდუამ თითოეულ მათგანს 500-500 ამერიკული დოლარი გადასცა ჯილდოს სახით. 

გიორგი ჩივიაშვილი: მაშინ, როდესაც საქმია განხილვა მიმდინარეობს რამოდენიმე წელი, დღეს დაასრულა ბრალდებამ მტკიცებულებების გამოკვლევა. პრობლემა აღმოჩნდა თქვენ ნახეთ პროცესის დასასრულს ჩემთვის 20 დღის მოცემა. საუბარია იმაზე, რომ დაცვამ დაიწყოს თავისი მტკიცებულებების გამოკვლევა და შეიძლება ითქვას ჭიდაობა დამჭირდა ამის გამო მოსამართლესთან რომ მოეცა 20 დღე და ძალიან დიდი ბრძოლის შემდეგ მომეცა რამოდენიმე დღე ეს შეიძლება იყოს 2 კვირა, რომ მე შევათანხმო პოზიციები ჩემი დაცვის ქვეშ მყოფთან და წარმოვადგინო ჩემი მტკიცებულებები. 

ტერორიზმში ბრალდებულთა სასამართლო პროცესი

ე. წ. ტერორიზმის საქმის წინა-სასამართლო სხდომაზე მტკიცებულებების დაშვება-დაუშვებლობაზე იმსჯელეს. ბრალდებულების ადვოკატის ინფორმაციით, დაკავებულები ბრალს არ აღიარებენ. საქმეზე სულ რვა პირია ბრალდებული, აქედან ორის საქმე ცალკე ეპიზოდად არის გამოყოფილი. როგორც უფლებადამცველები  ამბობენ, პროკურატურას სურს, რომ ორმა ბრალდებულმა დანარჩენების წინააღმდეგ  მისცეს ჩვენება. 

სასამართლო სხდომაზე მოსამართლემ მიიღო დასაშვებად ყველა ის  მტკიცებულება, რაც მას წარუდგინა,  როგორც ბრალდების, ასევე დაცვის მხარემ. 

მარიამ კუბლაშვილი: დაცვის მხარის მიერ არ ყოფილა შუამდგომლობა ბრალდების მხარის მიერ წარმოდგენილი მტკიცებულებების დაუშვებლად ცნობის თაობაზე, არამედ ჩვენს მიერ იყო  პოზიცია დაფიქსირებული, სადაოდ იქნას ცნობილი და მოვითხოვეთ ყველა ამ მტკიცებულების გამოკვლევა.  ბრალდებულებს რაც შეეხებათ. ისინი არიან მზად, ცხადია, ისინი ჩვენებას მისცემენ უფრო მოგვიანებით. 

გიორგი კავსაძე: დაცვის მხარეს აქვს თავის ჩამონათვალში ის მტკიცებულებები, რომლებიც ჩვენც გვაქვს. თავისთავად ეს ასე გამოიკვლევა  ჩვენს მიერ. მოწმეთა ჩვენებებია, ეს არის აუდიოები და ჩანაწერებია... დასტურდება ის, რომ რა ბრალდებაც წარვუდგინეთ ჩვენ ამჟამად ბრალდებულებს მათი კვალიფიკაცია, მათ მიერ ჩადენილი დანაშაული, რასაც ჩვენ მათ ვედავებით.

ბრიფინგი შსს-ში: ქართველი და ბერძენი სამართალდამცველების თანამშრომლობის შედეგად, ათენში დანაშაულებრივი ჯგუფის 4 წევრია დაკავებული

შინაგან საქმეთა სამინისტროში ბრიფინგი გაიმართა. უწყების ცენტრალური კრიმინალური პოლიციის დეპარტამენტის ორგანიზებულ დანაშაულთან ბრძოლის მთავარი სამმართველოს უფროსის მამუკა მჭედლიძის  ინფორმაციით, ქართველი და ბერძენი სამართალდამცველების თანამშრომლობის შედეგად, ათენში დანაშაულებრივი ჯგუფის 4 წევრია დაკავებული. დაკავებულებს 20 წლით თავისუფლების აღკვეთა ემუქრებათ. მჭედლიძემ ასევე აღნიშნა, რომ ქართველი სამართალდამცველები კვლავ  აქტიურად თანამშრომლობენ ევროპელ კოლეგებთან სპეციალური ოპერაციების მომზადების, განხორციელების და ყველა საჭირო ოპერატიული ინფორმაციის მიწოდების კუთხით. 

მამუკა მჭედლიძე: „საბერძნეთში საქართველოს შინაგან საქმეთა სამინისტროს პოლიციის ატაშეს და საბერძნეთის პოლიციის ინტენსიური თანამშრომლობის შედეგად, დაკავებულია ქართული დანაშაულებრივი ჯგუფის ოთხი წევრი. ქართველი და ბერძენი სამართალდამცველების მიერ სამი თვის განმავლობაში ერთობლივად ჩატარებული ოპერატიულ-საგამოძიებო ღონისძიებების შედეგად, ქალაქ ათენში საქართველოს 4 მოქალაქე: 
გამოძიების  თანახმად, ბრალდებულები გასაქურდად ბინებს წინასწარ არჩევდნენ, მოიპოვებდნენ და ამუშავებდნენ მონაცემებს აღნიშნული ბინების შესახებ, შემდეგ კი ქურდავდნენ. დადგენილია, რომ დაკავებულებს საბერძნეთის ტერიტორიაზე, დაახლოებით, 200-მდე ბინა აქვთ გაქურდული. სამართალდამცველებმა, ოთხივე პირის საცხოვრებელი სახლებისა და ავტომობილების ჩხრეკისას, სხვადასხვა ტიპის ცეცხლსასროლი იარაღი, ფული და მოპარული ნივთები ნივთმტკიცებად ამოიღეს. გამოძიებამ დაადგინა, რომ ბრალდებულებს დანაშაულებრივი კავშირი ჰქონდათ ერთ-ერთ ე.წ. „კანონიერ ქურდთან“, რომლისგანაც დავალებებს იღებდნენ და „ქურდული სამყაროს“ მიერ დადგენილი წესებით მოქმედებდნენ“. 

 „ქრონიკის“ თანახმად, საბერძნეთში მასშტაბური ქურდობის სამმა მონაწილემ, საქართველოს ტერიტორია 2016 წლამდე, ანუ უვიზო რეჟიმის ამოქმედებამდე დატოვა. 4 დაკავებულიდან 2 ზესტაფონის მუნიციპალიტეტიდანაა, ერთი ხონიდან, ერთიც თბილისიდან.

ქუთაისში ალკოჰოლური სასმელების მაღაზია „ალკორიუმი“ გაქურდეს

ქუთაისში, აღმაშენებლის გამზირზე მდებარე ალკოჰოლური სასმელების მაღაზია „ალკორიუმი“ გაქურდეს. წაღებულია თანხა 5000 ათასი ლარი. გავრცელებული ინფორმაციით, ქურდობაში ეჭვმიტანილი არასრულწლოვნები არიან. შს სამინისტროს ინფორმაციით, დანაშაული გახსნილია და მიმდინარეობს გამოძიება. 

სკოლის მოსწავლეზე ძალადობის ბრალდებით თბილისში აზერბაიჯანის მოქალაქე დააკავეს
სკოლის მოსწავლეზე ძალადობის ბრალდებით თბილისში აზერბაიჯანის მოქალაქე დააკავეს. 24 წლის უცხოელმა მერვე კლასელზე ლიფტში იძალადა. შემთხვევა თბილისში ვაჟა-ფშაველას გამზირზე მოხდა. მოზარდი მრავლობითი დაზიანებებით იაშვილის კლინიკაშია გადაყვანილი. თვითმხილველების თქმით, მათ ლიფტიდან მოზარდის ყვირილის ხმა გაიგეს, რომელიც დახმარებას ითხოვდა, ადგილზე მისულებმა კი დასისხლიანებული  მოზარდი ნახეს.

აშშ-ში დაკავებულ ავთანდილ ხურციძეს გირაოთი გათავისუფლებაზე უარი ეთქვა  

ნიუ-იორკში დაპატიმრებულ ქართველ მოკრივეს ავთანდილ ხურციძეს ამერიკულმა სასამართლომ გირაოთი გათავისუფლებაზე უარი უთხრა. მოკრივის მეგობრების განცხადებით, უარის თქმის მიზეზი ბრალდებულის ამერიკული ვიზის ვადის გასვლა და ამერიკის შესაძლო დატოვების საფრთხე გახდა. მოსამართლემ გირაოს მოთხოვნა ამ არგუმენტით არ დააკმაყოფილა.

ავთანდილ ხურციძე გასული წლის ივნისში დააკავეს, მათ შორის რეკეტის, თავდასხმისა და თაღლითობის ბრალდებები. 

საქმის არსებით განხილვას, სასამართლო პროცესები 4 ივნისს დაიწყება.

ლევან იზორიას ვიზიტი მონტენეგროში დასრულდა

თავდაცვის მინისტრის მონტენეგროში ვიზიტი დასრულდა. ლევან იზორია პრეზიდენტს და საგარეო საქმეთა მინისტრს შეხვდა. მხარეებმა იმ გამოცდილებასა და პროგრესზე გაამახვილეს ყურადღება, რაც მონტენეგრომ ნატო-ში ინტეგრაციის გზაზე განვლო.

შეხვედრებზე ლევან იზორიამ მასპინძელ მხარეს საქართველოს მთავარი საგარეო სტრატეგიული მიზნის – ჩრდილოატლანტიკურ სტრუქტურაში გაწევრიანების კუთხით გადადგმული ნაბიჯები გააცნო და აღნიშნა, რომ ალიანსთან თანამშრომლობის ერთ-ერთი ძირითადი მექანიზმი ნატო-საქართველოს არსებითი პაკეტი გახდა.

ლევან იზორია: მონტენეგრო, როგორც ნატოს ახალი წევრი ქვეყანა, არის საქართველოს ახალი მეგობარი, რომელიც ყველანაირად დაეხმარება ჩვენს ქვეყანას ნატოში ინტეგრაციის გზაზე, ყველანაირად გაუზიარებს იმ გამოცდილებას და იმ პროგრესს, რასაც ქვეყანამ ამ წლების განმავლობაში მიაღწია. 

 „ნაციონალური მოძრაობა“ მარეგულირებელი კომისიების წევრებისა და მათი ხელმძღვანელების ანაზღაურების გადახედვას ითხოვს („კურიერი“)
„ნაციონალური მოძრაობაში»  მიიჩნევენ, რომ  უნდა მოხდეს მარეგულირებელი კომისიების წევრებისა და მათი ხელმძღვანელების ანაზღაურების გადახედვა. პარტიაში მიაჩნიათ, რომ უნდა დადგინდეს ხელფასის ზედა ზღვარი, რათა მარეგულირებელი კომისიის წევრების ხელფასები პრეზიდენტის ხელფასზე მაღალი არ იყოს.

უმრავლესობის წევრთა თქმით, მარეგულირებელი კომისიის წევრების ხელფასებსა და ამ სფეროს რეგულირება სჭირდება, თუმცა თუ როგორ უნდა მოხდეს რეგულირება და  როგორ უნდა იქნას დაზღვეული კორუფციის რისკები, ამას სჭირდება მსჯელობა, რაც სავარაუდოდ, მოხდება კიდეც კომიტეტის სხდომებზე. არასამთავრობო სექტორის წარმომადგენლებს ასევე მიაჩნიათ, რომ გადაწყვეტილებები საზოგადოებასთან კონსულტაციების შემდეგ უნდა იქნას მიღებული.

  9 საათიან „კურიერში“ საგანგებოდ იქნა ყურადღება გამახვილებული კომუნიკაციების მარეგულირებელი ეროვნული კომისიის ხელმძღვანელის ანაზღაურებაზე. სიუჟეტში ითქვა, რომ კომუნიკაციების მარეგულირებელი ეროვნული კომისიის ხელმძღვანელის  ანაზღაურება  თვეში 20 000 -ზე და წელიწადში 240 000 ლარზე მეტია.

რომან გოცირიძე: ჩვენ ამას ვიწყებთ, ვიწყებთ გონივრული ნაბიჯით, რომ არ უნდა იყოს პრეზიდენტის ხელფასზე მეტი. პრეზიდენტის ხელფასი არის 7000 ლარი. იყავით პრეზიდენტი, წარმოიდგინონ, რომ არიან პრეზიდენტები და მიიღონ ამდენი ხელფასი. მაგრამ პრეზიდენტის, პრემიერისა და რომელიღაცა მინისტრის სამივეს აღებული ხელფასი იყოს იმაზე ნაკლები, ვიდრე რომელიღაც მარეგულირებელი კომისიის რიგითი წევრისა, არის აბსურდი და ამ აბსურდს გვინდა, რომ ბოლო მოვუღოთ.

რომან კაკულია: ის დრო, როდესაც ეს ხელფასების ჯერი განისაზღვრა მაშინ ცხადია, კორუფციის რისკი იყო ერთ-ერთი არგუმენტი და ეს სწორია, მაგრამ იმის შემდეგ სახელფასო პოლიტიკა გარკვეულ ლოგიკას აცდა, ჩემი აზრით და შემდეგ არ გაგრძელდა ყველა სეგმენტში არ გვაქვს ჩვენ ლოგიკური გადაწყვეტილებები. მთლიანად სახელფასო პოლიტიკა არ მომწონს ქვეყნის და ამ გაგებით, იმისათვის, რომ ეს ზოგადად განხილვის საგანი გახდეს საინტერესოდ მეჩვენება.

გიორგი ვოლსკი: ეგეთი მშრალი შეხედულება არ აქვთ, ვთქვათ, საერთაშორისო ორგანიზაციებს და გარკვეულ პროფესიონალურ ზედამხედველ ორგანიზაციებს, როდესაც გვეუბნებიან, რომ ეს ხელფასები და შემოსავლები განსხვავებული უნდა იყოს. ბევრი ფაქტორი გაითვალისწინება თუმცა, მე პირადად, არ ვყოფილვარ ამ განხილვებში ინტენსიურად ჩართული, მაგრამ თუკი ეს საკითხი შემოვა ისევ ვფიქრობ ამ თემაზე საკმაოდ არგუმენტირებული პასუხებიც არსებობს.

ნუკრი ქანთარია: ეს ახლა უამრავი კომერციული ფირმაა, რომელსაც შეუძლია და აქვს საშუალება და მაშინ მათაც უნდა დავუწიოთ ხომ და საერთოდ ყველას უნდა ჩავაჭრათ და ეს უკვე  სერიოზული პრობლემა იქნება.

სულხან სალაძე: მკაფიო პოზიციებისთვის საჭიროა ფართო დისკუსია უფრო და სწორი და კრიტიკული ანალიზი, მათ შორის შეფასებები თუ რას ვიღებთ სანაცვლოდ ამ ანაზღაურების მიცემის შემდეგ მარეგულირებელი კომისიის წევრებისათვის, რამდენად პროპორციულია ანაზღაურება მათ მიერ გაწეული საქმიანობის და ეს უნდა მოხდეს, არა მარტო მარეგულირებელი კომისიის წევრის, მათ შორის აპარატში დასაქმებული ადამიანების, რომლებიც მარეგულირებელ კომისიაში მუშაობენ, იქაც მაღალია ანაზღაურება თუ შევადარებთ სხვა სფეროებში დასაქმებულ ადამიანებს.

საბა ბუაძე:  გაუგებარია, რატომ შეიძება მარეგულირებელი კომისიის წევრის შრომის ანაზღაურება იყოს იმაზე მაღალი, ვიდრე არის პრემიერ-მინისტრის ან პრეზიდენტის ან პარლამენტის დეპუტატის. რა თქმა უნდა, თანამდებობები არის მაღალი კორუფციული რისკის შემცველი, თუმცა კონკრეტულად მარეგულირებელი კომისიები ამ თვალსაზრისით არ გამოირჩევიან და კორუფციის თვალსაზრისით მოწყვლადობა რაიმე განსაკუთრებულ კრიტერიუმებს არ ეფუძნება, შესაბამისად აუცილებელია მოხდეს მათი შრომის ანაზღაურების რეგულირება.

 ნაციონალური მოძრაობის ინიციატივა ორშაბათის ბიუროს სხდომაზე დარეგისტრირდება, ამის შემდეგ განისაზღვრება როდის იმსჯელებს პარლამენტი კომიტეტებზე საკითხზე, რომელიც ეხება მარეგულირებელი კომისიების შრომითი ანაზღაურების საკითხს.

სარეკლამო ბაზრის კვლევა

ევროკავშირის 20 ქვეყანაში ინტერნეტ სარეკლამო ბაზარი 6 წელიწადში 93%-ით, ხოლო სატელევიზიო ბაზარი 9%-ით გაიზარდა – კვლევის  ეს მონაცემები ევროპის აუდიოვიზუალურმა ობსერვატორიამ გამოაქვეყნა. ორგანიზაციის მიერ  ჩატარებული გამოკითხვით დადგინდა, რომ 2016 წელს ონლაინ მედიამ 36.8 მილიარდი ევროს ოდენობის სარეკლამო შემოსავალი მიიღო, ხოლო სატელევიზიო რეკლამამ 31.4 მილიარდი ევრო. მობილური რეკლამების შემოსავალმა, კი, ევროკავშირის 20 ქვეყანაში 2016 წელს 2.7 მილიარდი დოლარი შეადგინა. ანგარიშში ნათქვამია, რომ სარეკლამო ინდუსტრია მთლიანად ტრანსფორმაციას განიცდის, რაც პროვოცირებულია ახალი სარეკლამო ტექნოლოგიებისა და მოთამაშეების მიერ. Google და Facebook კი ონლაინ მედიის დომინანტები არიან, – ნათქვამია ევროპული აუდიოვიზუალური ობსერვატორიის ახალ ანგარიშში.

ზაზა შენგელია: ეს ახალი გამოწვევების და ახალი ამოცანების წინაშე აყენებს მაუწყებლებს, კერძოდ ის, რომ მათ უნდა ეცადნონ, რომ შექმნან, ახალი ციფრული ინტერნეტ პლატფორმები, რომლებიც უზრუნველყოფენ მათთვის, ახალ მონეტიზირებას მათი კონტენტიდან გამომდინარე. ეს რა თქმა უნდა, ძალიან რთული ამოცანაა. უნდა ვივარაუდოთ, რომ ეს ტენდენციები საქართველოშიც, ასეთნარიად წარიმართება. 

ცესკოს ანგარიში

ცესკოსა და სწავლების ცენტრის 2017 წლის საქმიანობის ანგარიში წარადგინა თამარ ჟვანიამ.  ანგარიშში ყურადღება გამახვილებული იქნა საარჩევნო ოპერაციების კუთხით განხორციელებულ აქტივობებზე.  ტექსტში საუბარი იყო ცესკოს ინსტიტუციურ გაძლიერებაზე, სამოქალაქო და ამომრჩევლის განათლების მიმართულებით განხორციელებულ ცვლილებებზე. შეხვედრაზე განიხილეს საარჩევნო ადმინისტრაციის მიერ გადადგმული ნაბიჯები ეფექტური მართვის და ინკლუზიური საარჩევნო გარემოს უზრუნველყოფის მიმართულებთ. 

მესტია: მოუწესრიგებელი ინფრასტრუქტურა, დაზიანებული გზები და მწყობრიდან გამოსული საბაგიროები („კურიერი“)

მოუწესრიგებელი ინფრასტრუქტურა, დაზიანებული გზები და მწყობრიდან გამოსული საბაგიროები - რუსთავი2-ის თანახმად,  ასე დახვდა მესტია წელს ტურისტებს. 

უცხოელი სტუმრების იმ ნაწილმა, ვინც ზამთრის კურორტზე მთელი სეზონის გასატარებლად ჩავიდა   ჟურნალისტთან საუბარში თქვა, რომ მესტია წელს ტურისტების მისაღებად მზად არ აღმოჩნდა. 

 ტურისტი: გუშინ მხოლოდ ერთი საბაგირო მუშაობდა, დღეს კი არც ერთი. შეიძლება ითქვას, რომ კურორტი ნაწილობრივ მუშაობს. 

 ტურისტი: 3 თვის განმავლობაში საბაგირო მხოლოდ პირველი 1 კვირა იყო ჩართული, მას შემდეგ გათიშულია. ამბობენ, არ მუშაობს და მალე შევაკეთებთო, თუმცა უშედეგოდ. 

 „კურიერის“ მიხედვით, მოუწესრიგებელია ინფრასტრუქტურა მესტიის სპორტსკოლაში. არაერთი მოთხოვნის მიუხედავად შენობას რეაბილიტაცია არ უტარდება. ადგილობრივები ამბობენ, რომ ბოლო  3 წელია შენობა ავარიულია და განახლება ესაჭიროება. 

„ნაციონალური მოძრაობა მესტიის მერს უმოქმედობასა და ნეპოტიზმში ადანაშაულებს. გიორგი ბოტკოველის მტკიცებით, კაპიტან ჟორჟოლიანს საკუთარ დასთან 10 ხელშეკრულება აქვს გაფორმებული, რომელიც ჯამში 46 000 ლარის ღირებულებას მოიცავს. ხელშეკრულება მესტიის მერმა საკუთარ დასთან თეა ჟორჟოლიანთან სარესტორნო მომსახურების შესრულების მიზნით გააფორმა. კაპიტონ ჟორჟოლიანი ბრალდებებს უარყოფს. მესტიის მერი ამბობს, რომ რესტორან „უშგულთან“ თანამშრომლობა არა მისი დის, არამედ შეღავათიანი ფასების გამო გადაწყვიტა. თანხა კი, რომელიც მერიამ გამოყო მიხეილ ხერგიანის ტურნირში მონაწილეებს მოხმარდება.

გიორგი ბოტკოველი: მესტიის მერი, ბ-ნი კაპიტონ ჟორჟოლიანი თავს უფლებას აძლევს და ხელშეკრულებას აფორმებს საკუთარ დასთან სარესტორნო მომსახურებაზე. ეს ათი ხელშეკრულება მოიცავს 46 700 ლარს. ბოლო ხელშეკრულება გაფორმებულია 26 თებერვალს 2018 წლის. 

კაპიტონ ჟორჟოლიანი: 46 000 არ არის ჩემს დაზე გამოყოფილი. 4600 ლარზეა ლაპარაკი და არა 46 000-ზე, არასწორად არის გადმოცემული რასაც თქვენ ლაპარაკობთ არის სიცრუე. 46 000 ლარის მე გავაფორმო ვინმესთან ხელშეკრულება წარმომადგენლობის ხარჯზე ერთ პიროვნებასთან. ერთიან ტურნირს ვატარებთ ყოველწლიურად, 70 ბავშვი ჩამოდის, ამათი კვებით უზრუნველყოფას მიკეთებს, ამიტომ გაფორმებული მაქვს ხელშეკრულება ჩემს დასთან კი არა რესტორან უშბასთან. მაგის ხელმძღვანელი..

 რუსთავი2-ის მიხედვით, მთის კურორტების განვითარების კომპანია ინფორმირებულია მწყობრიდან გამოსული საბაგიროს შესახებ. კომპანიაში ამბობენ, რომ 5 საბაგიროდან მხოლოდ 1  არ მუშაობს, ტექნიკური შეფერხების გამო. მისი შეკეთება კი მომდევნო კვირიდან დაიწყება,  მას შემდეგ რაც კომპანიაში საფრანგეთიდან ახალი ნაწილი ჩამოვა. 

მწყობრიდან გამოსული ჩინური კოსმოსური სადგურის ალმოდებული ფრაგმენტები შესაძლოა საქართველოს ტერიტორიაზე ჩამოვარდეს

მწყობრიდან გამოსული ჩინური კოსმოსური სადგურის ალმოდებული ფრაგმენტები შესაძლოა საქართველოს ტერიტორიაზე ჩამოვარდეს. საუბარია ხომალდზე „ტიან გოგ ერთზე“, რომელიც უახლოეს დღეებში ატმოსფეროში შემოვა. მის ტრაექტორიას ასტრონომები მთელი მსოფლიოში აკვირდებიან. დიდი ალბათობით, სადგური ატმოსფეროში შემოსვლისას მთლიანად დაიწვება. თუმცა, არ არის გამორიცხული, რომ მისი ფრაგმენტები დედამიწაზე 30 მარტიდან 2 აპრილის შუალედში ჩამოვარდეს. ზუსტი ადგილის განსაზღვრას მონაცემების უკმარისობის გამო ევროპელი ექსპერტები ვერ ახერხებენ თუმცა, მაღალი რისკის ზონებს ასახელებენ. მათ შორის არის სამხ. და ცენტრალური ამერიკის ტერიტორია, ევროპის სამხრეთი ნაწილი, აფრიკის ტერიტორია და კავკასიის რეგიონი. სპეციალისტების ვარაუდით, საფრთხე შესაძლოა სოჭს და ფლორენციას დაემუქროს. 

100 წელი საქართველოს დამოუკიდებლობის აღდგენიდან 

26 მაისს საქართველო დამოუკიდებლობის აღდგენიდან 100 წლის იუბილეს აღნიშნავს. საზეიმო ღონისძიებები წლის განმავლობაში მთელ საქართველოს მოიცავს. ტრადიცია არც წელს დაირღვევა და თავისუფლების მოედანზე წვევამდელები ფიცს დადებენ. გაიმართება გამოფენები, კულტურული და სპორტული აქტივობები. 

მიხეილ გიორგაძე: ერთ-ერთი ცენტრალური ღონისძიება არის მოსწავლე ახალგაზრდობის სასახლეში საღამოს 5 საათზე სადაც ჩვენი მსახიობები გააცოცხლებენ დამოუკიდებლობის მიღების ქრონიკას. 

ხათუნა თორთლაძე: ჩვენ იმ ერთ-ერთ სამინისტროთაგანი ვართ, რომელსაც 100 წელი შეუსრულდა წელს და ასევე ეს კომპონენტი იქნება საკმაოდ საინტერესოდ დატვირთული. კონკრეტულად ამ თარიღის აღნიშვნას მიეძღვნება სპეციალური ექსპოზიცია, რომელიც საარქივო მასალების კომპონენტით იქნება ძირითადად დატვირთული, მოვყვებით ისტორიებს პირველ დიპლომატებზე, პირველ ძალიან მნიშვნელოვან საერთაშორისო ვიზიტებზე, რომელიც საქართველოში განხორციელდა.
